
2. Ո՞ր գործոններն են առավել կարևոր ռուսական քաղաքակրթությունը բնութագրե-

լիս։
3. Որո՞նք են Ռուսաստանի պատմության աշխարհագրական շրջանակները։ Ի՞նչ

դեր է խաղացել աշխարհագրական միջավայրը ռուսական քաղաքակրթության
ձևավորման մեջ։

4. Ո՞ր դավանանքների ներկայացուցիչներն են ապրում Ռուսաստանում։ Կրոնը ինչ-
պիսի՞ նշանակություն է ունեցել Ռուսաստանի պատմության համար։

5. Որո՞նք են «Ռուսաստանը պետություն–քաղաքակրթություն է» հայեցակարգի հիմ-
նական գծերը։ Ո՞ր փաստաթղթերում է արտացոլվել այն։

6. Օգտվելով տեղեկատվության լրացուցիչ աղբյուրներից՝ տվե՛ք «ավանդական հա-
սարակություն», «արդյունաբերական հասարակություն», «հետարդյունաբերական
հասարակություն» հասկացությունների ընդգրկուն բնութագրերը։

7. Ներկայացրե՛ք Ռուսաստանի պատմության հիմնական ժամանակաշրջանները։
Ցո՛ւյց տվեք առավել կարևոր պատմական երևույթներն ու գործընթացները այդ
ժամանակաշրջաններից յուրաքանչյուրում։

8. Հիշե՛ք, թե ինչպես եք սովորել Ռուսաստանի պատմությունը դպրոցում։ Ո՞ր
շրջաններն ու իրադարձություններն են եղել Ձեր կարծիքով առավել կարևոր, հե-
տաքրքիր և ինչո՞ւ։

9. Պատմե՛ք պատմական աղբյուրների տեսակների մասին։ Ձեր կարծիքով՝ պատմու-
թյան ուսումնասիրության հարցում դրանցից որո՞նք են համարվում առավել կար-
ևոր։

10. Օգտվելով տեղեկատվության լրացուցիչ աղբյուրներից՝ պատրաստե՛ք և սահիկա-
շարերով ներկայացրե՛ք XVIII – XX դարերի նշանավոր ռուս պատմաբանների (2-
3) մասին պատմող նյութ։



ԳԼՈՒԽ 2. ՌՈՒՍԱՍՏԱՆԻ ՏԱՐԱԾՔԸ ՀԻՆ ԺԱՄԱՆԱԿՆԵՐՈՒՄ.            
ՌՈՒՍԻԱՆ IX ԴԱՐԻ 2-ՐԴ ԿԵՍԻՑ ՄԻՆՉԵՎ XIII ԴԱՐԸ 

§ 5. Հնագույն ժամանակներում ժամանակակից Ռուսաստանի տարածքում
կազմավորված պետությունները և ժողովուրդները

Նախնադար։ Մարդկության պատմության մեջ նախնադարը ամենաերկար ու 
ձիգ ժամանակաշրջանն է։ Այն ընդգրկում է մարդու հայտնվելու ժամանակից (2,4 -2,3 
միլիոն տարի առաջ) մինչև առաջին քաղաքակրթությունների ստեղծումը (մ․թ․ա․ IV 
հազարամյակ)։ Ռուսաստանի տարածքում մարդու հայտնվելու և ապրելու առավել 
հին հետքերը, որոնք 2,1-2 միլիոն տարի առաջ են եղել, գտնվել են Հյուսիսային Կով-
կասում։ Մեծ նշանակություն ունեն գտածոները՝ հայտնաբերված Ալթայում՝ Դենիսո-
վյան քարանձավում։ Այստեղ գտնված մնացորդները պատկանում են Homo-յի հա-
տուկ ենթատեսակի, որն անվանվեց դենիսովյան մարդ, և որը բնակություն է հաստա-
տել տվյալ տարածքում 200 հազարից մինչև 73 հազար տարի առաջ։ 

Արդեն այն ժամանակ մարդիկ սովորել էին պատրաստել և օգտագործել աշխա-
տանքի գործիքներ։ Պատմության հնագույն ժամանակաշրջանը բաժանվում է երեք 
դարաշրջանի: 

1. Քարե դար (2,4-2,3 միլիոն տարի մ.թ.ա․ մինչև V-IV հազարամյակները). այդ
անունն է տրվել, քանի որ աշխատանքում օգտագործում էին քարե գործիքներ: 

2. Բրոնզե դար (մ․թ․ա․IV-II հազարամյակներ)՝ բրոնզե և պղնձե գործիքների ի
հայտ գալու պատճառով․ շարունակվում էր նաև քարի գործիքների օգտագործումը: 

3. Երկաթե դար (մ․թ․ա․ II հազարամյակի վերջից մինչև մ․թ․ I հազարամյակի
կեսերը), որը բնութագրվում է երկաթե աշխատանքային գործիքների և զենքերի տա-
րածմամբ և օգտագործմամբ։  

Քարե դարը բաժանվում է երեք շրջափուլերի՝ հին (պալեոլիթ), միջին (մեզոլիթ) 
և նոր (նեոլիթ)։ Քարե դարի հին փուլի վերջում՝ պալոելիթի շրջանում, ի հայտ է գալիս 
մարդու Homo sapiens տեսակը։ Այդ դարաշրջանի մարդու՝ Ռուսաստանի տարածքում 
առավել լավ ուսումնասիրված և հայտնի կեցավայրեր են Վորոնեժի մարզի Կոստյոն-
կա գյուղի մոտակայքը (40 հազար տարի առաջ) և Վլադիմիրի ծայրամասում՝ Սինգիր 
բնակավայրին մոտ տարածքը (30 հազար տարի առաջ)։ Այդ դարաշրջանի մարդիկ 
ապրել են կոլեկտիվներով, կառուցել են խոշոր, երկարաժամկետ բնակավայրեր, 
պատկերացումներ են ունեցել կրոնից և կախարդություններից։ Այդ մասին են վկայում 
Բաշկորկոստանի Կապի քարանձավում եղած կենդանիների ժայռապատկերները (18 
հազար տարի առաջ)։ 

Նեոլիթի դարաշրջանում, երբ փոքր-ինչ կատարելագործված էին աշխատան-
քային գործիքները, տեղի է ունենում այսպես կոչված նեոլիթյան հեղափոխությունը։ 
Յուրացնող տնտեսությունից անցում է կատարվում արտադրող տնտեսության: 



























































§ 9․ Ռուսիան X դարի վերջից մինչև XII դարի 20-ական թվականները 61  
միայն խոշորներին։ Ըստ հնագիտական տվյալների՝ X դարի վերջին և XI-ի սկզբին, 
այսինքն՝ հենց միասնական պետության ձևավորման ավարտի հետ զանգվածաբար 
դադարել է հին բնակավայրերի գոյությունը, և արևելասլավոնական տարածքում ա-
ռաջացել են նորերը։ Դա բացահայտորեն կապված էր սլավինների «ինքնավարու-
թյան» վերացման և նրանց տարածքում Կիևյան իշխանական տան անմիջական կա-
ռավարման հետ։ Այսպիսով՝ Ռուսիայի, ինչպես խոշոր, այնպես էլ փոքր քաղաքներն 
առաջին հերթին առաջացել են որպես պետական կենտրոններ, հենակետեր Ռյուրի-
կովիչների և նրանց ջոկատների համար։ Բնական է, որ դրանք անմիջապես դառնում 
էին առևտրի և արհեստների կենտրոններ։  

Սոֆիայի տաճարը 

Ռուսիայում իշխանության ժառանգորդությունը խիստ կանոններով չէր։ Ընդ-
հանուր առմամբ գործում էր այսպիսի սովորույթ. իշխանությունն ուղղակիորեն անց-
նում էր ոչ թե հորից որդուն, այլ ավագ եղբորից կրտսերին, իսկ եղբայրներից փոքրի 
մահվան դեպքում՝ նրա ավագ զարմիկին (եղբայրներից ավագի որդուն)։ Սակայն այս 
կարգը (պատմագրության մեջ այն ստացել է «սանդղաձև բարձրացում» («лествичноe 
восхождениe») անվանումը) խստորեն չէր պահվում։  

Իշխանական որևէ տոհմին պատկանելը նշանակում էր, որ նրա ներկայացու-
ցիչներից յուրաքանչյուրը համարվում էր «ռուս իշխան»։ Կիևյան իշխանը, ի հեճուկս 
ժամանակակից գրականության մեջ մեծարվող «մեծ իշխան» տիտղոսի, ոչ մի տիտղոս 
չուներ։ Դրա անհրաժեշտությունն էլ չկար․ ով համարվում էր տոհմում ավագը և 
նստում էր Կիևում, նա էլ ճանաչվում էր Ռուսիայի գերագույն կառավարիչը։ XI դարի 
վերջից Կիևի իշխանների վերաբերյալ գործածվում է «իշխան ողջ Ռուսիայի» եզրույթը, 
բայց սա պատվարժանության բնորոշում էր և ոչ թե պաշտոնապես տրված տիտղոս։  

Պերեմիշլյան և Տերեբովլյան գավառների համար, որի հակամարտությանը տարբեր 
կողմերից մասնակցում էին օտարազգիներ՝ հունգարներ և պոլովցիներ։ XI–XII դդ․ սահ-
մանագծին Յարոսլավի ժառանգներին գավառների բաժանման հարցում հաջողվեց 
հասնել համաձայնության։ Կայունության և գերագույն իշխանության ամրապնդման 
նոր շրջանը սկսվեց 1113 թ․, երբ Կիևի գահին նստեց Վսեվոլոդ Յարոսլավիչի որդին՝ 
Վլադիմիր Մոնոմախը (իշխանի «Մոնոմախ» մականունը կապված էր մոր հետ․ նա 
Բյուզանդիայի կայսր Կոնստանդին IX Մոնոմախի (1042-1055 թթ․) դուստրն էր)։  

Մինչմոնղոլական Ռուսիայի հասարակական կարգը։ Ռուսիայի՝ մինչև մոնղոլ-
ների տիրապետությունը եղած հասարակարգի մասին պատմագրության մեջ տարա-
կարծություններ կան։ 1930-ական թթ․ ռուս գիտնականների շրջանում տարածված էր 
այն կարծիքը, որ հասարակական կառուցվածքը ֆեոդալական, ավատական է եղել։ 
Ֆեոդալիզմը պայմանական գիտական եզրույթ է՝ առաջացած XVIII դարում (լատինե-
րեն feodum – տիրապետել, տիրակալել իմաստով․ այդպես էին Եվրոպայում միջին 
դարերում անվանում սեփականության ձևերից մեկը։ Հայաստանում այն կոչվում էր 
հենց սեփականության անունով՝ կալվածատեր)։ Գիտական տարբեր դպրոցների ներ-
կայացուցիչներ այդ եզրույթում ներառում էին տարբեր բովանդակություններ՝ հասա-
րակական–տնտեսական կարգերից (այսինքն՝ աշխարհի տարբեր մասերում գոյու-
թյուն ունեցող հասարակական հարաբերություններն ամբողջությամբ) մինչև քաղա-
քական–իրավական համակարգը, որը միջնադարում գոյություն ուներ Արևմտյան Եվ-
րոպայում։  

Խորհրդային գիտնականները 1930-ական թթ․ «ֆեոդալիզմ» հասկացությունը 
ընդունեցին լայն (մարքսիստական) նշանակությամբ՝ որպես հասարակական–տնտե-
սական կարգ։ Սակայն ֆեոդալիզմի առաջացման ուղիների մասին տեսության մեջ 
հետազոտողները տեսան միայն մեկ ուղղություն, այսպես կոչված հայրենակալված-
քային՝ վոտչինային տեսությունը (անվան մեջ կարևորվում է հայրական կալվածքներ 
ժառանգելը)։ Համաձայն այս պատկերացումների՝ ավատականության էությունը գյու-
ղացիական հանրույթը վոտչինայով՝ խոշոր մասնավոր հողատերերով, փոխարինելն 
էր։ Հենց խոշոր մասնավոր հողատիրական սեփականությունն ընդունվեց ֆեոդալա-
կան կարգի տնտեսական հիմք։  

1930-ական թթ. Ռուսիայում ֆեոդալական հասարակության ձևավորման մա-
սին հայեցակարգը մշակողը Բ.Դ. Գրեկովն էր, որի կարծիքով այն հենվում էր երեք 
գլխավոր դրույթների վրա. 

1) ֆեոդալիզմի (ավատականության) ծագման հիմքում ընկած էին մասնավոր
խոշոր հողային սեփականությունները, այսպես կոչված վոտչինաները,  

2) սեփականության այդ ձևը՝ վոտչինաները, Ռուսիայում IX–X դդ. արդեն
կային,  

3) գյուղացիական հանրույթի մաս կազմող գյուղացիների որոշակի մասը կախ-
վածության մեջ էր հողային սեփականատերերից։ 

Հինռուսական հասարակության մասին Գրեկովի հայացքները երկար ժամա-
նակ տեղ էին գտել դպրոցական և բուհական դասագրքերում, սակայն հետագայում 

փոխիշխաններին, հազարապետերին (գավառապետերին), վոյեվոդներին (քաղաքա-
պետերին, զորավարներին), հարկահավաքներին, սուսերակիրներին, արյան գին 
վճարողներին (вирник)։ Այժմ արդեն ջոկատայինները եկամուտ ունեին ոչ միայն իշ-
խանի տվածից, այլև իրենց պաշտոններից (այսպես՝ իշխանին ենթակա տարածքից 
հավաքած հարկի մեկ երրորդը ստանում էր փոխիշխանը, իր դատական մաքսերից 
բաժին էր ստանում վիրնիկը)։ Ջոկատի վերնախավից ձևավորվեց իշխանին կից խոր-
հուրդ։ XI դարում շնորհիվ իշխանական պարգևների ջոկատայինները սկսեցին ձեռք 
բերել սեփական հողատարածքներ։ Ըստ էության Կիևյան Ռուսիայում ջոկատների 
ինստիտուտը ասես իշխանի գլխավորությամբ կազմակերպություն լիներ, որում միա-
վորված էր իշխող դասի ամբողջ աշխարհիկ մասը։ Վաղ միջնադարում այդ շարքերում 
հայտնվել հնարավոր էր միայն ջոկատային լինելով։  

Քաղաքային և գյուղական անձնապես ազատ բնակչությունը, որը վճարում էր 
պետական հարկերն ու տուրքերը, անվանվում էր մարդիկ (люди): Գյուղական բնակ-
չությունը տարածքներով միավորված էր հարևան համայնքների հետ։ Գյուղական մի 
քանի բնակավայրերի միավորումը դառնում էր տարածքավարչական միավոր, որի 
կենտրոնը լինում էր ոչ մեծ քաղաք կամ խոշոր գյուղական բնակավայր։ Այդ տարած-
քավարչական միավորներից էին հավաքվում պետական հարկերն ու տուրքերը։ Հար-
կերի և տուրքերի ցանկում հիմնականը հողի հարկն էր, դրանից բացի՝ պետական 
եկամուտների նշանակալից մասը կազմում էին մաքսերը՝ արյան գնի վճարից և վա-
ճառքից առաջացած գումարից։  

Բնակչության առանձին տեսակ էին ռամիկները (смерды)։ Հաճախ նրանց ներ-
կայացնում են որպես գյուղացի–համայնքայիններ, սակայն ավելի հավանական է, որ 
ռամիկներին դիտել են որպես իշխանից կախյալ մարդիկ, որոնք զբաղվում էին գյու-
ղական տնտեսությամբ, միաժամանակ զինապարտ էին։ Նաև գոյություն ունեին 
մարդկանց այնպիսի խմբեր, որոնք կազմակերպվել էին ըստ «մասնագիտության», 
սպասարկում էին իշխանական տնտեսությունը․ անտառային մեղվապահներ 
(бортники), կուղբապահներ (бобровники), բազեակիրներ (сокольники) և զինապարտ-
ների դասը։ Մասնավոր հողատիրության զարգացման հետ առաջ է գալիս պարտքի 
դիմաց հողատիրոջից կախված գյուղացիների դասը (закуп–люди): Հասարակության 
մեջ կային նաև այնպիսի մարդիկ, որոնք համարվում էին պարոնների (տերերի) սե-
փականությունը, այսինքն՝ որպես ստրուկներ գտնվում էին կախվածության մեջ։ 
Դրանց անվանում էին կալվածատան սպասավորներ (челядьи) կամ ճորտեր 
(холопы)։  

Այսպիսով, Ռուսիայի հասարակական կարգի մինչմոնղոլական ժամանակա-
հատվածը կարող է համարվել որպես «ֆեոդալական», բայց պայմանով, որ ֆեոդալա-
կանություն հասկացության տակ ընկալվում է ոչ թե հասարակական կարգը, որում 
անքակտելիորեն իշխում է խոշոր մասնավոր հողային սեփականությունը, այլ կարգ, 
որում իշխում է ռազմական-զինապարտային կորպորացիան, և որը եկամուտ է ստա-
նում հասարակ բնակչությունից երեք հնարավոր ճանապարհներով։ Կառավարիչը իր 
ենթակա զինվորականներին բաժանում է պետական եկամուտներից ստացված 

Դրանում արտահայտված էին իշխանական մասնավոր սեփականության մասին նոր-
մերը. հոդվածների մեծ մասը նվիրված էր իշխանի մարդկանց՝ նրա տնտեսությունը 
կառավարողների և նրանից կախված բնակչության, և իշխանական ունեցվածքի՝ 
ներառյալ հողերին տիրելու պաշտպանությանը։ «Յարոսլավի օրենքը» և «Յարոսլա-
վիչների օրենքը» հետագայում միավորեցին միասնական դատաստանագրքում, որը 
ընդունված է գիտության մեջ անվանել «Ռուսական օրենքի» կարճ խմբագրում»։  

XII դ․ սկզբին Վլադիմիր Մոնոմախի Կիևյան իշխանական տունն իշխանի նա-
խաձեռնությամբ ձեռնարկեց իրավական նորմերի վերամշակում։ Արդյունքում ի հայտ 
եկավ նախկինի համեմատությամբ նոր, զգալիորեն ավելի ընդլայնված օրենսգիրք, 
այսպես կոչված «Ռուսական օրենք՝ ընդարձակ խմբագրությամբ»։ Սրանում արտա-
ցոլվեց բոյարական հողային սեփականության ստեղծումը, պարտքի դիմաց հողատի-
րոջից կախման մեջ գտնվող գյուղական բնակչության նոր տեսակի առաջացումը և 
այլն։ Ըստ «Ընդարձակ օրենքի»՝ ռազմապետական վերնախավի բոլոր ներկայացու-
ցիչները՝ իշխանական այրերը (բոյարները), իրենց սպանության դեպքում ժառանգնե-
րը ստանում էին կրկնակի արյան գին (вира)։ Օրինակ, ազատ շարքային մարդու սպա-
նության համար որպես արյան գին վճարվում էր 40 գրիվնա, իսկ բոյարի արյան գինը 
80 գրիվնա էր։ Երկար ժամանակ՝ մինչև XV դարը, «Ընդարձակ խմբագրությամբ ռու-
սական օրենքը» գլխավոր իրավական օրենսգիրքն էր։  

§ 10. Ռուսական տարածքները XII դարի կեսերին և XIII դարի առաջին
երրորդում 

Քաղաքական մասնատման սկիզբը։ XII հարյուրամյակում Ռուսիան մտավ քա-
ղաքական զարգացման մի փուլ, որը նախահեղափոխական պատմագրության մեջ 
ընդունված էր անվանել ավատական-կալվածատիրական տեսակարար փուլ, իսկ 
խորհրդային շրջանում՝ ավատական մասնատման, բաժան-բաժան լինելու փուլ։ Ըստ 
էության, այդ փուլում տեղի ունեցավ միասնական պետության բաժանումը ինքնու-
րույն քաղաքական միավորների։ Գիտնականները այդ բաժանումներին տարբեր 
թվագրումներ են տվել՝ XI դ․ երկրորդ կեսից մինչև XII դ․ կեսերը։ Սակայն պետության 
վերջնական անկումն ավելի շատ կապվում է 1132 թ․ հետո եղած իրադարձություննե-
րի հետ, երբ մահացավ Կիևի իշխան Մստիսլավ Վլադիմիրովիչը՝ Վլադիմիր Մոնոմա-
խի որդին։ Սրա համար կան ծանրակշիռ հիմքեր։ Իրոք, Մոնոմախի (1113–1125) և նրա 
որդի Մստիսլավի (1125–1132) կառավարման 20-ամյա շրջանում Կիևի իշխանությու-
նը Ռուսիայի նկատմամբ բավականին ամուր էր, թեև Վլադիմիր Մոնոմախից և իր որ-
դի Մստիսլավից առաջ կառավարող Սվյատոպոլկ Իզյասլավիչի (1093–1113 թթ․) օրոք 
պետությունը որոշ չափով թուլացել էր։ Գավառների մեծ մասում՝ Նովգորոդում, Սմո-
լենսկում, Պերեյասլավլում, Վլադիմիր-Վոլինսկում, Տուրովում, Ռոստովում, իշխան-
ներ էին Վլադիմիր Մոնոմախի որդիներն ու թոռները։ Մյուս գավառները (մարզերը)՝ 
Չեռնիգով, Պերեմիշլ, Տերեբովլ մայրաքաղաքներով, ենթարկվում էին Կիևյան իշխան-
ներին, իսկ Պոլոցկի իշխաններին նրանց անհնազանդության պատճառով Մստիսլավը 

7. Պատմե՛ք այն քոչվոր ժողովուրդների մասին, որոնք ապրում էին Ռուսիայի հարա-

վային սահմանների մոտ։ Ինչպիսի՞ առավել կարևոր իրադարձություններ են
կապված քոչվորներին հակազդելու հետ։

8. Ինչպիսի՞ն էր Ռուսիայի տարածաքաղաքական կառուցվածքը։ Երկրում ո՞ ր քա-
ղաքներն էին առավել կարևոր համարվում։

9. Պատմե՛ք Ռուսիայի հասարակության մասին։ Տվե՛ք սոցիալական հիմնական շեր-
տերի բնութագիրը։ Ինչպիսի՞ տարբերություններ կային սպասավորների (люди),
ռամիկների (смерды) և ճորտերի (холопы) միջև։

10. Ինչո՞ւ է համաշխարհային պատմության մեջ Բյուզանդիան անվանվում խոշոր քա-
ղաքակրթություններից մեկը։ Ինչպե՞ս էին զարգանում Ռուսիայի և Բյուզանդիայի
միջև հարաբերությունները։

11. Պատմե՛ք Ռուսիա պետության տարբեր անվանումների մասին։ Ռուսիայի բնակիչ-
ների կողմից այդ անվանումներից որո՞նք էին գործածական, և որո՞նք հետագայում
գիտական աշխատություններում կիրառվեցին որպես Ռուսիայի անվանումներ։
Ի՞նչ է իշխանական մարզը (волость)։

12. Ի՞նչ հողերի բաժանվեց Ռուսիան։ Պատմե՛ք Կիևյան և Նովգորոդյան հողերի ա-
ռանձնահատկությունների մասին։



ԳԼՈՒԽ 3. ՌՈՒՍԱԿԱՆ ՀՈՂԵՐԸ XIII–XV ԴԴ. 
ՌՈՒՍԱԿԱՆ ՊԵՏՈՒԹՅԱՆ ԿԱԶՄԱՎՈՐՈՒՄԸ 

§ 12. Մոնղոլական արշավանքը և Ոսկե Հորդայի ստեղծումը

Մոնղոլական արշավանքների սկիզբը։ XIII դարի սկզբին Կենտրոնական Ասի-
այի տափաստաններում մոնղոլ և թյուրքալեզու ցեղերը միավորվելով ստեղծեցին ու-
ժեղ, ռազմականացված պետություն։ Այն գլխավորեց Թեմուչժինը, որը վերցրեց Չին-
գիզ խան անուն-տիտղոսը։ Մոնղոլական պետությունը սկսեց զավթել հարևանների 
տարածքները։ XIII դարի առաջին քառորդում նրանք իրենց ենթարկեցրին Հարա-
վային Սիբիրը, Հյուսիսային Չինաստանը, Տիբեթը, Միջին Ասիան և Իրանը։ 

1223 թ․ տեղի ունեցավ ռուս իշխանների առաջին բախումը մոնղոլների հետ։ 
Չինգիզ խանի ռազմիկներից մի խոշոր խումբ, որը գտնվում էր Միջին Ասիայում, հա-
րավից շրջանցեց Կասպից ծովը, ջախջախեց անդրկովկասյան պետություններին (Հա-
յաստան, Վրաստան) և հյուսիսկովկասյան ալաններին, դուրս եկավ Մերձազովի տա-
փաստաններ և պարտության մատնեց պոլովցիներին։ Օգնության խնդրանքով պոլով-
ցիները դիմեցին ռուս իշխաններին, որոնք արձագանքեցին նրանց խնդրանքին։ 
Ստեղծվեց հարավռուսական իշխանների ռազմիկներից կազմված զորք, որը Կիևի իշ-
խան Մստիսլավ Ռոմանովիչի, Չեռնիգովի իշխան Մստիսլավ Սվյատոսլավիչի և գա-
լիցկյան իշխան Մստիսլավ Մստիսլավիչի գլխավորությամբ արշավեց դեպի տափաս-
տան։ Սակայն հենց մարտերը սկսվեցին, զորքի կազմակերպվածությանը փոխարի-
նեց անջատողականությունը, որի արդյունքում Կալկե գետի ափին ռուսական զորքը 
և նրա դաշնակից պոլովցիները ջախջախվեցին։ Մոնղոլների զորքը, հետապնդելով 
նահանջողներին, հասավ Հարավային Ռուսիայի սահմաններին, բայց հետո շրջվեց 
դեպի տափաստան և գնաց արևելք՝ դեպի Վոլգա։ Այդ ժամանակ մոնղոլների պլաննե-
րում դեպի Ռուսիա լայնածավալ արշավանք չկար։  

Հաջորդ տարիներին մոնղոլներն ավարտեցին Միջին Ասիայի և Արևմտյան 
Իրանի զավթումը․ նրանց տիրապետությանն անցան Վոլգայից արևելք գտնվող տա-
փաստանները։ 1235 թ. Չինգիզ խանի ժառանգորդները (1227 թ․ արդեն մոնղոլական 
կայսրության հիմնադիրը մահացել էր) կուրուլտայում (համագումարում) որոշում էին 
կայացրել արշավելու դեպի Արևմուտք ՝ Եվրոպան զավթելու նպատակով։ Միացյալ 
զորքերի հրամանատար էր նշանակվել Բաթու խանը՝ Չինգիզ խանի թոռը։  

Արշավ դեպի Ռուսիա։ Զավթիչների առաջին զոհը դարձավ Վոլգյան Բուլղարի-
ան. այն ջախջախվեց 1236 թ.։ 1237 թ. վերջերին Բաթու խանի զորքը մոտեցել էր Ռու-
սիայի սահմաններին։ Մոնղոլները առաջին հարվածը հասցրին հյուսիսարևելյան 
ռուսական հողերին։ Սկզբում ընկավ Ռյազանի իշխանական տունը, իսկ հետո՝ 1238 թ. 
սկզբին, Բաթուն գրավեց Սուզդալյան հողերը։ Այստեղ նա հանդիպեց համառ դիմա-
դրության։ Դեռևս Ռյազանի սահմանին՝ Կոլոմնայի տակ, մոնղոլները դաժան մարտե- 

գործոններ նպաստեցին, որ այդպիսի միավորող կենտրոն հայտնվեց հենց Հյուսիսար-
ևելյան Ռուսիայում։  

Նախ, ի տարբերություն չեռնիգովյանի, սմոլենսկյան և վոլինյան իշխանների՝ 
Հյուսիսարևելյան Ռուսիայի կառավարիչները գրեթե չեն մասնակցել երկպառակող, 
քայքայիչ պատերազմին, որը 1230-ական թթ․ տեղի է ունեցել Հարավային Ռուսիա-
յում։ Երկրորդ՝ XIII դ․ կեսերին Սուզդալյան ճյուղի իշխաններին հաջողվեց հսկողու-
թյան տակ առնել նովգորոդյան իշխանական տները։ Նովգորոդը ավելի շահեկան դիր-
քում էր, քան Գալիչը, որը սահմանակից էր մողոլների կողմից գրավված տափաստա-
նին, և Կիևը, որը կորցրել էր իր նշանակությունը, իսկ մինչմոնղոլական շրջանում 
Նովգորոդը ժառանգաբար չէր պատկանել որևէ իշխանական ճյուղի։ Երրորդ՝ ի տար-
բերություն Վոլինյանի, որն անմիջականորեն սահմանակից էր Լիտվային, Սմոլենս-
կյան, Չեռնիգովյան հողերի, որոնց սահմաններին լիտվացիները հասան XIII դ․ վեր-
ջերին՝ Պոլոցկյան իշխանությունը իրենց ենթարկելուց հետո, Հյուսիսարևելյան Ռու-
սիան մինչև XIV դ․ երկրորդ կեսը, երբ ամրապնդվեց Մոսկովյան իշխանությունը, 
Լիտվայի անմիջական ճնշմանը չի ենթարկվել, իսկ մինչև XV-ի սկիզբը նրա և Լիտ-
վայի մեծ իշխանական տան միջև պահպանվում էր մի ինքնատիպ թափարգել (բու-
ֆեր)՝ սմոլենսկյան իշխանության տեսքով։ Չորրորդ՝ վլադիմիրյան իշխանների «հա-
մառուսական» նկրտումներին նպաստում էր այն, որ հենց նրանք էին Հորդայի կողմից 
ճանաչվում որպես Ռուսիայի «ավագագույններ»։ «Ավագագույն» լինելու խորհրդանի-
շի համար սկիզբ ծառայեց Վլադիմիրյան իշխանների կողմից Կիևին իշխելը, բայց XIII 
դ․ վերջին այդ կապը կորսվեց։ Եթե մինչմոնղոլական շրջանում «ողջ Ռուսիայի իշ-
խան» կոչվելու իրավունքը ունեին կիևյան իշխանները, ապա Հորդայի ժամանակա-
հատվածում այդ իրավունքը անցավ վլադիմիրյան իշխաններին։ Եվ վերջապես՝ հինգ-
երորդ՝ կարևոր գործոն դարձավ XIII դ․ վերջին մետրոպոլիտի տեղափոխությունը 
Կիևից. որպես մշտական նստավայր ընտրվեց Հյուսիսարևելյան Ռուսիան։  

Ինչպես Չեռնիգովյան հողերում, այնպես էլ Հյուսիսարևելյան Ռուսիայում, մոն-
ղոլական արշավանքներից հետո տեղի ունեցավ իշխանության բաժանում (Վսեվոլոդ 
Մեծ Բույնի սերունդների) կառավարման որոշակի ուղղություններով։ Բացի դրանից՝ 
գոյություն ուներ «մայրաքաղաքային» իշխանական տուն՝ Մեծ Վլադիմիրյանը։ Վեր-
ջինս սկսեց Ռուսիայում խաղալ այն նույն դերը, ինչը XII–XIII դ․ ուներ Կիևյան իշխա-
նությունը։ Սակայն ի տարբերություն կիևյան իշխանների՝ Վլադիմիրյան իշխանա-
կան տունը չէր բնութագրվում իշխանական տարբեր ճյուղերի համատեղ կառավար-
մամբ․ այստեղ չկային տարածքներ, որոնք չկառավարեր մեծ իշխանը։ Իշխանական 
Մեծ տան հողերը գտնվում էին այն մարդու իշխանության ներքո, որը զբաղեցրել էր 
Վլադիմիրյան գահը։ Դա իշխաններին հնարավորություն տվեց ուժեղանալուց հետո 
Վլադիմիրյան մեծ իշխանության միջոցով իշխող դիրք գրավել Ռուսիայի հյուսիս-
արևելքում։  

1260-ական թթ․ Հյուսիսարևելյան Ռուսիայում կային 13 իշխանական տներ՝ 
Մեծ Վլադիմիրը, Գալիցկա-Դմիտրովսկը (ավելի ուշ այն բաժանվեց Գալիցկու՝ Գալիչ 
Մերսկի մայրաքաղաքով, և Դմիտրովսկու), Գորոդեցկին, Կոստրոման, Մոսկվան, 

Նովգորոդ և Պսկով։ XIII դ․ երկրորդ կեսին և XIV դ․ Նովգորոդյան հողում վերջ-

նականապես ստեղծվեց մի կարգ, որը գիտության մեջ ընդունված է անվանել «հան-
րապետական»՝ ընտրովի փոխիշխանների և հազարապետերի գլխավորությամբ։ 
Մարմինը, որում կարևոր հարցեր էին վճռվում, քաղաքային վեչեն էր՝ լիիրավ քաղա-
քացիների ժողովը։  

Ընդ որում՝ Նովգորոդը որպես գլխավոր ավատատեր (սյուզերեն) էր ճանաչում 
Վլադիմիրի մեծ իշխանին, այսինքն՝ Հյուսիսարևելյան Ռուսիայի գերագույն կառա-
վարչին։ Նովգորոդյան հողերի քաղաքական համակարգը ո՛չ ռուսական բոլոր տա-
րածքները միավորող միտումներ ուներ և ո՛չ էլ ռուսական տարածքների միջև առա-
ջինը լինելու ձգտում։ Վլադիմիրյան մեծ իշխանների նկատմամբ վասալության ընդու-
նումը հնարավորություն էր տալիս խուսափելու Հորդայի հետ անմիջական շփումնե-
րից (դրանք դրված էին մեծ իշխանների ուսերին) և միաժամանակ ներգրավելու Հյու-
սիսարևելյան Ռուսիայի ռազմական ուժերը՝ Նովգորոդի արևմտյան սահմանի հողե-
րը Լիվոնյան օրդենից, Շվեդիայից և Լիտվայից պաշտպանելու համար։ Նովգորոդի 
տնտեսության մեջ կարևոր դեր էր խաղում արտաքին առևտուրը, առաջին հերթին 
Հանսայի միության6 քաղաքների հետ։  

XIV դ․ Նովգորոդից անկախացավ Պսկովյան հողը, որտեղ ևս Նովգորոդյանին 
նման կառավարման հանրապետական ձև էր ստեղծվել։ Ըստ որում՝ պսկովցիները 
XIV դ․ գլխավոր ավատատեր էին ճանաչում մե՛կ Վլադիմիրի մեծ իշխանին, մե՛կ Լիտ-
վայի մեծ իշխանին։ 

Ռուսիայի մյուս հողերում ինչպես մինչմոնղոլական, այնպես էլ ավելի ուշ շրջա-
նում քաղաքների բնակիչները կարող էին հավաքվել վեչեում, բայց որպես կանոն՝ ար-
տակարգ իրավիճակներում։ Վեչեն՝ որպես կառավարման մարմին, կայունացնող դեր 
ուներ միայն Նովգորոդում և Պսկովում։  

Ալեքսանդր Նևսկի։ Իշխան Ալեքսանդր Յարոսլավիչը, որը հայտնի է Նևսկի 
մականունով (Ալեքսանդրի այս մականունը կապված էր նրա՝ Նևայի ափին շվեդների 
նկատմամբ տարած հաղթանակի հետ, սակայն այն հիշատակված է միայն XV դ․ աղ-
բյուրներում), ծնվել է 1221 թ․։ Նա Յարոսլավ Վսեվոլոդիչի որդին էր, որի իշխանու-
թյունն այդ ժամանակ տարածվում էր Պերեսլյավլ-Զալեսսկում։ 1230-ականներին Յա-
րոսլավը հաստատվեց Նովգորոդի իշխանական գահին, իսկ 1236 թ․ վերցրեց Կիևյան 
գահը։ Հեռանալով Կիև՝ նա տասնհինգամյա Ալեքսանդրին թողեց՝ իշխանավարելու 
Նովգորոդում։ Ալեքսանդրը հենց Նովգորոդում էր, երբ սկսվեց Բաթու խանի արշա-
վանքը դեպի Հյուսիսարևելյան Ռուսիա, որն անցավ նաև Նովգորոդի հարավարևե-
լյան սահմաններով։  

Մոնղոլական սպառնալիքը դեռ չէր հեռացել, երբ Նովգորոդյան հողը արևմուտ-
քից ենթարկվեց նոր հարձակման։ 1240 թ․ ամռանը շվեդական բանակը փորձեց զավ-
թել Նևայի գետաբերանը՝ Նովգորոդը (Վոլխովով և Լադոգա լճով) Բալթիկ ծովին 

6 Հանսայի միությունը Հյուսիսային և Արևմտյան Եվրոպայի խոշոր տնտեսական միություն էր՝ 
ազատ քաղաքների առևտրային կապերով։  

Անդրեյի հետ։ 1248 թ․ մահացավ Գույուկ խանը, որից հետո Բաթուն թույլ տվեց եղ-
բայրներին մտնել Կարակորում։ Այստեղ մեծ խանուհին՝ Գույուկի այրին, Ալեքսանդ-
րին փոխանցեց Կիևը և բոլոր ռուս իշխանների նկատմամբ «ավագությունը», իսկ Վլա-
դիմիրի գահը տրվեց Անդրեյին։  

1249 թ․ վերջին Ալեքսանդրը վերադարձավ Ռուսիա։ Վերադառնալուց հետո նա 
մերժեց Հռոմի պապ Ինոկենտիոս IV-ի՝ մոնղոլների դեմ միություն ստեղծելու և կաթո-
լիկ եկեղեցու հետ միավորվելու առաջարկը։ Շուտով Մոնղոլական կայսրությունում 
իրավիճակը փոխվեց։ 1251 թ․ Բաթուն մեծ խանական գահին նստեցրեց իր հովանա-
վորյալին՝ Մունկեին։ Դրանից հետո Հորդա կանչվեցին Ալեքսանդր և Անդրեյ Յարոս-
լավիչները։ Ալեքսանդրը գնաց, իսկ Անդրեյը՝ ոչ՝ հավանաբար նկատի ունենալով, որ 
իր ուղևորությունը անբարենպաստ է լինելու, իսկ նախկին մեծ խանական պալատի 
վերաբերմունքը՝ ոչ արդյունավետ։ Այդ ժամանակ Բաթուն Վլադիմիր ուղարկեց 
Նևրույի թիկնազորը։ Անդրեյ Յարոսլավիչը փախավ Շվեդիա: Ավելի ուշ նա վերադար-
ձավ Ռուսիա և իշխում էր Սուզդալում։ Բաթուն Ալեքսանդրին տվեց Վլադիմիրի իշ-
խանական մեծ տան հրամանագիրը։  

Ալեքսանդրը մեծ իշխանական գահը զբաղեցրեց 11 տարի։ Միաժամանակ նա 
Նովգորոդի և Կիևի իշխանն էր: Նրա կառավարման օրերից սկիզբ դրվեց մի ավան-
դույթի, որի համաձայն՝ Նովգորոդը իր իշխան էր ճանաչում նրան, որը նստած էր Վլա-
դիմիրի գահին։ 

Իր՝ որպես մեծ իշխան, կառավարման տարիներին Ալեքսանդրը շարունակեց 
Նովգորոդի հյուսիսարևմտյան սահմանները ամրապնդելու քաղաքականությունը։ 
1256 թ․ նա հաջող արշավանք իրականացրեց շվեդների կողմից զավթված Ֆինլան-
դիա, 1262 թ․ իր որդի Դմիտրիի գլխավորությամբ կազմակերպեց խոշոր արշավանք 
դեպի Լիվոնյան միաբանության (Օրդենի) հողեր։ Այդ նույն ժամանակ նա մասնակցեց 
այն միջոցառումներին, որոնք կարգաբերում էին մոնղոլական իշխանության՝ 1257, 
1259 թթ․ հարկային վերգրումները և Ռուսիայի նկատմամբ ունեցած իրավասություն-
ները։ 1262 թ․ Հյուիսիսարևելյան Ռուսիայի մի շարք քաղաքներում սպանվեցին կամ 
վտարվեցին մոնղոլ հարկահավաքները։ Բացառված չէ, որ այդ ժամանակ էլ Ալեք-
սանդրը գաղտնիորեն նպաստել էր այդ գործողություններին։ Նույն թվականին Ռու-
սիայի մեծ իշխանը մեկնեց Հորդա, որպեսզի Բերկե խանին խնդրի, որ նա ռուս զին-
վորներին չներգրավի խան Հուլավուի դեմ պատերազմում: Հուլավու խանը իշխում էր 
մոնղոլների կողմից զավթված Իրանում, նաև Հայաստանում։ Ալեքսանդրը, հաջորդ 
տարվա աշնանը վերադառնալով Ռուսիա, հիվանդացավ և 1263 թ․ նոյեմբերի 14-ին 
42 տարեկանում մահացավ Վոլգայի ափին գտնվող փոքր քաղաքում (Городце-на-
Волге)։  

Պատմական ավանդույթով Ալեքսանդր Նևսկին ընկալվել է որպես ռուսական 
պատմության հերոսներից մեկը: Նրա մահից հետո առաջացավ Ալեքսանդրի՝ որպես 
սրբի պաշտամունքը․ այդպես շարունակվեց և՛ նախահեղափոխական Ռուսաստա-
նում, և՛ ԽՍՀՄ-ում․ ստեղծվեցին Ալեքսանդր Նևսկու անունով շքանշաններ։ Վերջին 
շրջանում ինչպես հրապարակումներում, այնպես էլ մի շարք գիտական աշխատու-
թյուններում նկատելի է Ալեքսանդր Նևսկուն «պսակազերծելու» միտումը։ Մի կողմից 

համակարգը։ Իշխող շերտը կորպորատիվ մի միավորում էր, որ կոչվում էր «իշխանա-
կան տուն», եկամուտը ստանում էր շարքային ազատ բնակչությունից՝ պետական հա-
մակարգի հարկերի և տուրքերի (հատկապես հողի հարկի), դատական տուրքերի և 
մաքսային հարկերի միջոցով։ Նույն ժամանակ աստիճանաբար կազմավորվեցին 
մասնավոր խոշոր հողային մենատիրությունները, առաջին հերթին՝ բոյարներինը 
(պետական զինվորական ծառայության պարտավորություններ ունեցող՝ զինապարտ 
երևելիների վերին շերտը) և եկեղեցունը։ Բաթու խանի արշավանքից հետո էլ ավել-
ցուկային ապրանքից հարկահավաքության պետական համակարգը շարունակում էր 
ունենալ իր առաջնային դերը։ Օտարների իշխանության առաջին հարյուրամյակում 
մասնավոր սեփականությունն աճում է աննշան չափերով, քանի որ պահպանվում էր 
պետական շահագործման և հարկահավաքության նախկին համակարգը։ Նկատի ու-
նենանք, որ պետության ուսերին ընկել էր նաև Հորդային հարկեր վճարելու պարտա-
վորությունը, ինչը լրացուցիչ բեռ էր և դանդաղեցնում էր մասնավոր խոշոր հողային 
մենատիրությունների աճը։  

XIV դ․ առաջին կեսին իշխող շերտի եկամուտների ստացման համակարգը ա-
մենից լավ ուսումնասիրվել է Մոսկվայի իշխանական տան նյութերի հիման վրա։ Դրա 
կենտրոնական մասը կազմում էր քաղաքային գավառը, որը բաժանվում էր «օգտա-
կար բաների ուղիների» (пути) և գավառակների (станы)։ Գավառակում ապրում էր 
բնակչության այն մասը, որը պատկանում էր այսպես կոչված «զինապարտների և ծա-
ռայաշնորհյալների՝ ծառայությամբ շնորհի արժանացած դասին», մարդկանց, որոնք 
կատարում էին մասնագիտական այս կամ այն գործը՝ ապահովելով իշխանի և ազ-
նվականության պահանջները։ Օգտակար եկամուտներ բերող ուղիները (так называе-
мые пути) տրվում էին բոյարներին՝ այսպես կոչված «կերակրման վարիչներին» (корм-
ленщики)։ Այս համակարգի շրջանակներում նրանց տրամադրվում էր իշխանական 
որոշ տարածք, որի հարկային մուտքերի մի մասը նրանք պահում էին իրենց՝ որպես 
վարձատրություն ծառայության դիմաց։ Այս ձևով բոյարները կարող էին միաժամա-
նակ վարչական և տնտեսական իշխանություն ունենալ։ Մնացած իշխանական տա-
րածքները կազմում էին փոքր վարչական միավորները՝ մարզերը (волости), որոնք 
գտնվում էին պետական վերահսկողության ներքո։ 

XIV դ․ գավառակ (волость) եզրույթն այլ իմաստ ուներ։ Եթե մինչմոնղոլական 
շրջանում դա տարածքային մի միավոր էր՝ գլխավոր քաղաքով, և ենթարկվում էր որևէ 
իշխանի, ապա XIV դ․ «волость» էին անվանում տարածքային փոքր միավորը, որը նե-
րառում էր գյուղական մի քանի բնակավայրեր՝ չընդգրկելով որևէ քաղաք։ Ինչպես «օգ-
տակար բաների հատվածը» (пути), այնպես էլ գավառակները (волости) հանձնվում 
էին կերակրող բոյարներին։  

Մասնավոր հողային տիրույթները՝ իշխանականը, բոյարականը, մենաստա-
նայինը, ինչպես և առաջներում էր, անվանվում էին գյուղեր (селами)։  

XIV դ․ առաջին կեսին առաջ է գալիս մի նոր երևույթ․ իշխանները «կերակրելու» 
նպատակով մի քանի գյուղ էին տալիս ոչ թե բոյարներին, այլ «զինապարտների և ծա-
ռայաշնորհյալների»՝ ազնվականության ցածր դասին, այն է՝ ազատ ծառայողներին։  

XIV դ. վերջից տարածվում, իսկ արդեն XV դ․ վերջին ամրակայվում է հողա-

գործների համար ընդհանուր անվանում՝ գյուղացիներ (крестьяне, այսինքն՝ «хрис-
тиане»)։ Գյուղացիների զգալի մասը դեռևս կախված էր պետությունից։ Այդ գյուղացի-
ներին տրվեց «սևեր» (черные – հարկատու) անվանումը, իսկ նրանց զբաղեցրած հո-
ղերը կոչվում էին «սև հողեր» (черные земли): Ինչպես սև գյուղացիները, այնպես էլ այն 
գյուղացիները, որոնք ապրում էին մասնավոր սեփականատիրական հողերում, միա-
վորված էին հանրույթում։ Հանրային կառուցվածքը ձևավորվել էր բնության երևույթ-
ների և կենսական անհրաժեշտությունների ազդեցությամբ. այն թույլ էր տալիս գյու-
ղացիական տնտեսություններին ճգնաժամային իրավիճակներում գոյատևել՝ ի հա-
շիվ հանրույթում ընդգրկված տնտեսությունների։  

XV դ․ պետությունը միջոցներ ձեռնարկեց գյուղացիների՝ մի բնակավայրից մեկ 
այլ բնակավայր տեղափոխվելու դեմ, որն այդ ժամանակ տարածված երևույթ էր։ XV 
դարավերջին հաստատվում է համապետական նորմ՝ ամրագրված Իվան III-ի Դա-
տաստանագրքում։ Մի կալվածքից մեկ այլ կալվածք կարելի էր տեղափոխվել միայն 
աշնանը՝ Յուրիի օրից (նոյեմբերի 26-ից) մեկ շաբաթ առաջ կամ հետո։ Ի դեպ, այս կար-
գը գործել է մինչև գյուղացիների ճորտացումը, և գյուղացիական բնակչության ներքին 
տեղափոխությունների պետական կարգավորում էր։  

XIV–XV դդ. կար նաև բնակչության այնպիսի շերտ, ինչպիսին ճորտերն (холо-
пы) էին: Մարդիկ, որոնք համարվում էին իրենց տերերի սեփականությունը։ Նրանք 
կարող էին տիրոջ հողում աշխատել, լինել տնային ծառայող, բայց պատահում էր նաև, 
որ հայտնվում էին կալվածատիրոջ վարչական կազմում՝ բարձր պաշտոնների։  

Ռուսական քաղաքները շարունակում էին մնալ ինչպես քաղաքական իշխա-
նության, այնպես էլ արհեստների և առևտրի կենտրոններ։ Նովգորոդն ուներ առև-
տրական լայն կապեր Բալթիկայում (հատկապես Գանզեյսկյան միությունում, որը 
հյուսիս-գերմանական քաղաքների առևտրային միություն էր)։ Հյուսիսարևմտյան 
Ռուսիայի քաղաքները առևտուրն իրականացնում էին Վոլգայով։ Բայց Ռուսիայում 
քաղաքները, ի տարբերություն Արևմտյան Եվրոպայի մի շարք երկրների, չդարձան 
ինքնուրույն քաղաքական ուժ. նրանք գտնվում էին իշխանաբոյարական ազնվակա-
նության հսկողության տակ, որոնք, ըստ էության, հիմնականում ապրում էին քաղաք-
ներում։ Բացառություն էին Նովգորոդը և Պսկովը, որտեղ գործում էր հանրապետա-
կան կարգը՝ իշխանության բարձրագույն մարմնով՝ վեչեով։ Այստեղ իշխանությունից 
հեռացված էին իշխանները. ղեկավարում էին տեղական բոյարները և ոչ թե առևտ-
րաարհեստավորական վերնախավը։ Նովգորոդի (1478) և Պսկովի (1510)՝ Մոսկվային 
միավորվելուց հետո, որը տեղի ունեցավ Վասիլի III-ի օրոք, դադարեց գործել այս քա-
ղաքների կառավարման՝ մյուսներից տարբերվող հանրապետական ուղին։  

XIII դարի երկրորդ կեսից մինչև XV դար. ռուսական հողերի պատմական զար-
գացումը եվրոպական ընդհանուր համատեքստում։ Ռուսական պետականությունը 
ստեղծվեց բնական-աշխարհագրական յուրահատուկ պայմաններում։ Արևելաեվրո-
պական հարթավայրում գերակշռում են նվազ բերքատու հողեր, իսկ եղանակային 
խիստ պայմանների հետևանքով հողագործական աշխատանքների սեզոնը շատ 

տիտղոսները) և դեմ չէին իրենց ենթարկեցնել ողջ Ռուսիան։ Որպեսզի իրենք էլ չընկ-
նեն Լիտվայի իշխանի տիրապետության տակ և թույլ չտան նույնը Հյուսիսարևմտյան 
հանրապետություններին՝ Նովգորոդին և Պսկովին, որոնք ընդունում էին Վլադիմի-
րյան մեծ իշխանության տիրակալությունը, Մոսկովյան պետությունը պետք է ձևա-
վորվեր որպես առավելագույն կերտրոնացված և ռազմականացված, ուժեղ կենտրո-
նական իշխանություն։  

Մոնղոլական արշավանքից հետո Ռուսիայի՝ եվրոպական երկրների հետ ունե-
ցած ավանդական կապերը թուլացան։ Ձևավորված մոսկովյան պետությունը որոշ չա-
փով «կտրված» էր եվրոպական երկրներից։ Մոսկովյան իշխանական տան դինաստի-
ական կապերը մինչև Իվան III-ի ժամանակաշրջանը դուրս չէին եկել հարևան ռուսա-
կան հողերից, Հորդայից և Լիտվայից (բացառություն էր Վասիլի I-ի դստեր ամուսնու-
թյունը Բյուզանդիայի կայսեր եղբոր հետ)։ Մշտական կապեր էին պահպանվում հար-
ևան երկրների՝ Հորդայի, Լիտվայի, Լիվոնյան օրդենի, նաև Բյուզանդիայի (գլխավո-
րապես եկեղեցական գործերով) հետ։ Նոր, խոշոր ռուսական պետությանը՝ Ռուսաս-
տանին, առաջիկայում սպասվում էր գրավել արժանի տեղ եվրոպական ասպարե-
զում։ Եվ արդեն XV դ․ վերջին՝ Իվան III-ի կառավարման շրջանում միջազգային կա-
պերը ընդլայնվում են։ Այստեղ կարևոր քայլ եղավ 1472 թ․ Մեծ իշխանի երկրորդ ա-
մուսնությունը Բյուզանդիայի վերջին կայսեր զարմուհու՝ Սոֆյա (Զոյա) Պալեոլոգի 
հետ, որն ամրացրեց մոսկովյան կառավարչի նկրտումները բյուզանդական ժառան-
գության նկատմամբ։ XV դ․ վերջից հաստատվում են մշտական դիվանագիտական 
շփումներ Շվեդիայի, Դանիայի, իտալական պետությունների, ինչպես նաև երկու՝ 
Հռոմեական Սրբազան (գերմանական) և Օսմանյան (թուրքական) կայսրությունների 
հետ։ Զարգանում է մոսկովյան կառավարիչների իշխանության «ցարական» լինելու 
մասին գաղափարը․ սկսած 1474 թ.-ից՝ Իվան III-ը հաճախ անվանվում էր «ցար», այդ 
թվում՝ միջազգային մի շարք փաստաթղթերում։  

§ 18. Ռուսիայի մշակույթը IX–XV դարերում

Գիրը և գրականությունը։ Սլավոնական լեզուների գիրը ստեղծել են IX դարի 
կեսերին բյուզանդական քարոզիչներ, եղբայրներ Կիրիլը (Կոնստանդինը) և Մեֆոդին։ 
Նրանք իրենց գործունեությունը ծավալել էին հարավային սլավոնների շրջանում և 
Մեծ Մորավիայում, որը արևմտասլավոնական պետություն էր Միջին Դանուբում և 
գոյություն է ունեցել IX–X դդ․։ Նրանք ստեղծել էին սլավոնական երկու այբուբեն։ 
Դրանցից մեկը կոչվում էր глаголица, որը լայն ճանաչում չստացավ, իսկ մյուսը՝ կի-
րիլիցան (քարոզիչներից մեկի անունով), դարձավ ուղղափառ քրիստոնեություն դա-
վանող արևելյան սլավոնական պետությունների՝ Բուլղարիայի, Սերբիայի և Ռուսի-
այի գիրը։  

Արևմտյան և Կենտրոնական Եվրոպայի երկրներում՝ ներառյալ հարավսլավո-
նականի մի մասը, որոնցում վաղ միջնադարում հաստատվել էր քրիստոնեության 

13. Ինչպե՞ս էր փոխվում հասարակական կարգը ռուսական հողերում։ Տվե՛ք «հայրե-

նաժառանգ կալվածք» և «կալվածք» հասկացությունների բնութագրերը։
14. Ի՞նչ ժանրերի գրական ստեղծագործություններ են ստեղծվել Ռուսիայում։ Ի՞նչ

կարևոր իրադարձություններ են արտացոլվել այդ գործերում։
15. Բառարանից օգտվելով՝ տվե՛ք սրբապատկեր, որմնանկար, և խճանկար եզրույթ-

ների բնութագիրը։ Բերե՛ք կերպարվեստի տվյալ տեսակների օրինակներ։
16. Հետևե՛ք և կա՛պ գտեք Ռուսիայի պատմական ճակատագրի և ռուսական ճարտա-

րապետության միջև։
17. Օգտվելով տեղեկատվական լրացուցիչ աղբյուրներից՝ պատրաստե՛ք հաղորդում

Ռուսիայում ճորտատիրական շինարարության զարգացման մասին։

Այդ ընթացքում Ռուսաստանը դեռ պաշտոնապես պատերազմում էր Գերմա-

նիայի և նրա դաշնակիցների դեմ։ Ռուս-գերմանական բանակցությունները լարված 
էին ընթանում և ոչ մի բանի չհանգեցրին: Փետրվարի 18-ին գերմանական և ավստրի-
ական զորքերը հարձակում սկսեցին ռազմաճակատի ողջ երկայնքով՝ Ռիգայից մինչև 
Իզմայիլ: Կարմիր բանակի ջոկատները չէին կարողանում դիմակայել գերմանական 
զորքերին։ Այս իրավիճակում 1918 թվականի մարտի 3-ին Խորհրդային Ռուսաստանը 
ստիպված եղավ կնքել Բրեստի հաշտության՝ իր համար անբարենպաստ պայմանա-
գիրը։ Ըստ որի` Ռուսաստանը հրաժարվեց Բալթյան երկրներից, Ուկրաինայից և Բե-
լառուսից: Այսպիսով, Քաղաքացիական պատերազմի «էշելոնային» շրջանի հիմնա-
կան արդյունքը բոլշևիկների իշխանության պահպանումն էր և հակահեղափոխու-
թյան առաջին օջախների մարտավարական պարտությունը (տե՛ս Հավելվածը, քար-
տեզ թիվ 15)։ 

  Քաղաքացիական պատերազմի հիմնական ճակատների ձևավորումը: Առա-
ջին համաշխարհային պատերազմի ժամանակ ցարական կառավարությունը սկսեց 
զորամասեր կազմավորել չեխական և սլովակական ծագում ունեցող ավստրո-հուն-
գարական բանակի գերի ընկած զինվորներից, որոնք երազում էին ստեղծել սեփական 
պետությունը։ 1917 թվականի աշնանը ստեղծվեց Չեխոսլովակիայի կորպուսը, որը 
պետք է օգտագործվեր ռազմաճակատում։ Պատերազմից Ռուսաստանի դուրս գալուց 
հետո ռուսական կորպուսի հրամանատարությունը պահանջեց, որ այն ուղարկվի Եվ-
րոպա՝ Անգլիայի և Ֆրանսիայի կողմից Գերմանիայի դեմ ռազմական գործողություն-
ներին հետագա մասնակցության համար։ 1918 թվականի գարնանը կորպուսի ստո-
րաբաժանումները երկաթուղով փոխադրվեցին մինչև Վլադիվոստոկ. էշելոնները 
ձգվում էին Վոլգայից մինչև Խաղաղ օվկիանոս։ Պատմաբանները դեռևս վիճում են, թե 
ինչով էր պայմանավորված կորպուսի հրամանատարության հակախորհրդային դիր-
քորոշումը։ Ըստ երևույթին կային մի շարք պատճառներ, բայց առաջիններից մեկը Չե-

խոսլովակիայի ստորաբաժանումները զինաթա-
փելու մասին խորհրդային ղեկավարության որո-
շումն էր։ 1918 թվականի մայիսին կորպուսը 
ապստամբեց։ Խորհրդային իշխանությունը Վոլ-
գայի մարզում, Ուրալում և Սիբիրում տապալվեց։ 
Տեղական հակախորհրդային ուժերը միացան Չե-
խոսլովակիայի կորպուսին։ 

Ուրալյան կազակները գեներալ Ա.Ի. Դու-
տովի հրամանատարությամբ նորից գրավեցին 
Օրենբուրգը։ Սամարայում Հիմնադիր ժողովի մի 
քանի անդամներ սոցիալ-հեղափոխականներից 
ստեղծեցին կառավարություն, որը կոչվում էր 
Հիմնադիր ժողովի անդամների կոմիտե (Կոմուչ): 
Կոմուչը պնդում էր, թե ստանձնել է համառու-
սաստանյան օրինական իշխանության դերը, 

 
 
Ռազմական և ռազմածովային 
հարցերի ժողովրդական կոմի-
սար Լ.Դ. Տրոցկին Կարմիր բանա-
կի զինվորների շարքում։ Տրոցկու 
հետևում կանգնած է դիվիզիոնի 
հրամանատար Վ.Ի. Չապաևը։ 
1918 թ․ 

բայց իրականում նա վերահսկում էր միայն Միջին Վոլգայի շրջանը և Ուրալի մի մա-
սը։ 1918 թվականի ամռանը Կոմուչի ժողովրդական բանակը և չեխոսլովակները հար-
ձակում սկսեցին Վոլգայի մոտ և գրավեցին Սիմբիրսկը։ Նրանց հաջողությունների 
գագաթնակետը Կազանի գրավումն էր։ Խորհրդային իշխանության կողմից վերա-
հսկվող տարածքում գործում էր էսեռների ընդհատակյա խմբակը, որը գործադրում էր 
իր սովորական մարտավարությունը՝ տեռոր, հակակառավարական ագիտացիա, 
գործադուլների կազմակերպում։ 1918-ի ամռանը Հայրենիքի և ազատության պաշտ-
պանության միությունը (Կամավորական բանակի հրամանատարության անունից 
ստեղծված ընդհատակյա կազմակերպություն) ապստամբություններ կազմակերպեց 
Յարոսլավլում, Ռիբինսկում և Մուրոմում։ Այս բողոքի ցույցերը ճնշվեցին, բայց դրանց 
պատճառով բոլշևիկները ստիպված եղան հետաձգել դեպի Վոլգայի շրջան ուժեր ու-
ղարկելը։  

1918 թվականի գարնանն ու ամռանը Ռուսաստանի՝ Առաջին համաշխարհային 
պատերազմի նախկին դաշնակիցների կողմից հարձակում սկսվեց։ Բրիտանական 
զորքերը վայրէջք կատարեցին Մուրմանսկի և Արխանգելսկի տարածքում, որոնց շու-
տով միացան նաև այլ երկրների ստորաբաժանումներ: Հարձակվող զորքերի հովանու 
ներքո ստեղծվեց Հյուսիսային շրջանի Գերագույն վարչությունը, որը սկսեց Հյուսի-
սային բանակի կազմավորումը։ 1918 թ․ ամառվա վերջից մինչև աշնան սկիզբը օտար-
երկրյա հարձակումը տարածվեց նաև Սև ծովի ափերին, Անդրկովկասում և Հեռավոր 
Արևելքում։ Սակայն հարձակվող զորքերը խուսափեցին Կարմիր բանակի ստորաբա-
ժանումների հետ ուղիղ մարտերից՝ նախընտրելով նպաստել հակախորհրդային 
տարբեր կառավարությունների և տեղի բնակչության զորքերի ձևավորմանը։ 1919 
թվականի մարտին Մոսկվայում ստեղծվեց Կոմունիստական ինտերնացիոնալը (Կո-
մինտերնը), որի նպատակը համաշխարհային հեղափոխություն նախապատրաս-
տելն էր։ Եթե նախկինում ներխուժողները նախատեսում էին նախկին Ռուսական 
կայսրության տարածքում ստեղծել իրենց վերահսկողության տակ գտնվող բուֆե-
րային պետություններ, ապա այժմ նրանք փորձում էին Խորհրդային կայսրության մե-
կուսացումը ավելի ամրապնդել և կանխել «հեղափոխական վարակի» տարածումն 
ամբողջ աշխարհում։  

Հարավում Դոնի կազակների նկատմամբ տարած հաղթանակից հետո խոր-
հրդային առաջնորդները հռչակեցին կազակների և գյուղացիների հողօգտագործման 
հավասարեցման քաղաքականություն։ Եթե նախկինում խոսում էին կազակների հա-
մար ինչ-որ վերացական և անհասկանալի բաների մասին՝ «լեգիտիմություն, յուրա-
ցում, դեմոկրատիա», ապա այժմ հարցը ամենագլխավորի՝ հողի մասին էր։ 1918 թվա-
կանի ապրիլին Դոնում հակախորհրդային ապստամբություն սկսվեց։ Կազակները 
զինվորական խմբապետ ընտրեցին Պ. Ն. Կրասնովին և կազմավորեցին Դոնի բանա-
կը։ Նրանք ոչ միայն վտարեցին բոլշևիկներին Դոնից, այլև պաշարեցին Ցարիցինը 
(այժմ՝ Վոլգոգրադ)։ Հյուսիսային Կովկասում Դենիկինը կամավորական բանակը հա-
մալրեց Կուբանի կազակներով և վերցրեց Եկատերինոդարը: Այս իրավիճակում Ժո-
ղովրդական կոմիսարների խորհուրդը հրաժարվեց զորքերի ձևավորման իր նախկին՝ 

կամավոր բնույթի քաղաքականությունից և 1918 
թվականի գարնանը ձեռնամուխ եղավ կանոնա-
վոր Կարմիր բանակի ստեղծմանը՝ հիմնվելով զո-
րակոչի վրա։ 

Սեպտեմբերին Արևելյան ճակատում ռազ-
մական գործողություններ սկսվեցին։ Կարմիրնե-
րը առաջ էին շարժվում Վոլգայի շրջանում, իսկ 
նրանց հակառակորդ սպիտակները (այդպես 
սկսեցին կոչվել խորհրդային իշխանության բոլոր 
հակառակորդները) փորձում էին ճեղքել Կոտլա-
սը՝ Հյուսիսային բանակի հետ միանալու համար: 
Միաժամանակ խորհրդային զորքերը փորձում 
էին պարտության մատնել կամավորական բա-
նակին Հյուսիսային Կովկասում։ Նոյեմբերին ակն-
հայտ դարձավ, որ Արևելյան Ճակատում սպի-

տակները պարտվեցին և հետ նետվեցին դեպի Ուրալ, իսկ հարավում, ընդհակառակը, 
Դենիկինի ուժերը ներխուժեցին Ստավրոպոլ: Այսպիսով, Քաղաքացիական պատե-
րազմի երկրորդ փուլը (1918թ. գարուն-աշուն) նշանավորվեց հիմնական ճակատների 
ձևավորմամբ, Կարմիր բանակի` որպես կանոնավոր բանակի հաստատմամբ, Վոլ-
գայի մարզում՝ սպիտակների, Դոնի և Հյուսիսային Կովկասում կարմիրների պար-
տությամբ: 

Քաղաքացիական պատերազմի վճռորոշ ճակատամարտերը: 1918 թվականի 
նոյեմբերին Գերմանիայում հեղափոխական իրադարձություններ սկիզբ առան, ինչը 
հանգեցրեց գերմանական զորքերի տարհանմանը դեպի իրենց հայրենիք։ Առաջացած 
ռազմաքաղաքական դատարկությունը լրացնելու համար Կարմիր բանակի ստորա-
բաժանումները շարժվեցին դեպի Ուկրաինա, Բելառուս և Բալթյան երկրներ։ Միև-
նույն ժամանակ Դոնի բանակի ձախ թևը Դոնբասի միջով գրավելով՝ խորհրդային 
հրամանատարությունը կենտրոնացված կերպով ջախջախեց կրասնովցիներին: Այս 
իրադարձություններին զուգահեռ Դենիկինն էլ իր հերթին Հյուսիսային Կովկասում 
վերջնականապես ջախջախեց Կարմիր բանակի ստորաբաժանումները: Այնուհետև 
նա կամավորական բանակը տեղափոխեց Դոնբաս՝ կանխելով Կրասնովի կապիտու-
լյացիան։ Տարածաշրջանում հակախորհրդային ուժերը համախմբելու նպատակով 
Դենիկինը 1919-ի սկզբին ստեղծեց Ռուսաստանի հարավի զինված ուժերը, որում 
միավորեց կամավորական, Դոնի և կովկասյան (հիմնականում Կուբանի և Թերեքի 
կազակների) բանակները։ 

Վոլգայի մոտ Կարմիր բանակի հակառակորդների պարտությունից հետո՝ 1918 
թվականի սեպտեմբերին, միավորելով Կոմուչը և Սիբիրի հակաբոլշևիկյան ուժերը, 
ձևավորվեց Դիրեկտորիա՝ Համառուսաստանյան ժամանակավոր կառավարություն։ 
Նոյեմբերին ռազմական հեղաշրջման արդյունքում Դիրեկտորիան լուծարվեց, իսկ 
պատերազմի նախարար, ծովակալ Ա. Վ․ Կոլչակը Նախարարների խորհրդի կողմից 

Պետրոգրադի մոտ գտնվող զրա-
հատեխնիկայի ջոկատի «Մարս» 
զրահամեքենան։ 1919թ․։ Դրոշի 
վրա գրություն՝ «Կեցցե 3-րդ ին-
տերնացիոնալը, կեցցե սոցիալիս-
տական հեղափոխությունը»:

ընտրվեց Ռուսաստանի Գերագույն կառավարիչ և Գերա-
գույն գլխավոր հրամանատար։ Դենիկինը ճանաչեց Կոլ-
չակի կարգավիճակը, բայց հնարավորություն չուներ օպե-
րատիվ համագործակցություն հաստատել նրա հետ: 

1919 թվականի հունվարին Կոլչակի զորքերը գրա-
վեցին Պերմը, իսկ մարտ–ապրիլին մի քանի հարված 
հասցրին Վոլգայի ուղղությամբ՝ հասնելով Կազանի և Սա-
մարայի մերձակայքին։ Սակայն ապրիլի վերջին Կարմիր 
բանակի Արևելյան ճակատի կազմավորումները հզոր հա-
կահարձակման անցան Բուզուլուկ քաղաքի շրջանում։ 
Պարտություն կրելով՝ Կոլչակի զորքերը սկսեցին հետ քաշ-
վել դեպի Ուրալ, և արդեն հունիսի սկզբին խորհրդային 
ստորաբաժանումները գրավեցին Ուֆան: 

1919 թվականի հունվարին Լիտվայում Կարմիր բա-
նակի Արևմտյան ճակատի ստորաբաժանումները բախվե-
ցին լեհական զորքերին և դուրս մղեցին նրանց Վիլնայից։ 
Խորհրդային ներկայացուցիչները փորձեցին բանակցել 
Լեհաստանի կառավարության հետ սահմանի որոշման 
շուրջ, սակայն Վարշավան անտեսեց այդ առաջարկները։ 
Շուտով բռնկվեց նոր՝ խորհրդա-լեհական պատերազմը։ 
Փետրվարին լեհական զորքերը հարձակում սկսեցին Բե-
լառուսի ուղղությամբ. մինչև 1919 թվականի օգոստոսը նրանք գրավեցին Մինսկը և 
Բոբրույսկը, իսկ Ուկրաինայում առաջ շարժվեցին մինչև Զբրուչ գետը։ Կարմիրների 
համար Արևմտյան ճակատում իրավիճակը բարդանում էր նրանով, որ 1919 թվականի 
մայիս–նոյեմբեր ամիսներին Սպիտակ զորքերը (հետագայում նրանց հիման վրա 
ստեղծվեց գեներալ Ն.Ն. Յուդենիչի հյուսիսարևմտյան բանակը) Էստոնիայի տարած-
քից հարձակում սկսեցին Պետրոգրադի վրա։ 

1919-ի գարնանը Դոնբասում կատաղի ճակատամարտեր էին ընթանում, որ-
տեղ հաղթեցին դենինկինցիները։ Ամռան կեսերին Հարավային Ռուսաստանի զինված 
ուժերը գրավեցին Խարկովից մինչև Ցարիցին ճակատը։ Այդ ժամանակ Կոլչակը 
պարտվել էր․ նրա զորքերը թողեցին Ուրալը և նահանջեցին դեպի Տոբոլ։ Հասկանա-
լով, որ Կոլչակի հետ միավորվելու համար Վոլգայի շրջանում առաջխաղացման 
ծրագրերը իրատեսական չեն, Դենիկինը հրապարակեց «Մոսկվայի դիրեկտիվը», ո-
րով նախատեսվում էր հարձակում գործել Մոսկվայի վրա: Հոկտեմբեր–նոյեմբեր ա-
միսներին կատաղի ճակատամարտ ծավալվեց Օրյոլ–Վորոնեժ գծի ողջ երկայնքով։ 
Այդ պահը կարելի է համարել Քաղաքացիական ողջ պատերազմի օրհասական կետը։ 
Երբեք Սպիտակ շարժման կողմնակիցներն այնքան մոտ չէին եղել հաղթանակին, որ-
քան այդ օրերին։ Այնուամենայնիվ խորհրդային ղեկավարությանը հաջողվեց բեկում 
մտցնել ճակատամարտի մեջ, և Դենինկինի ստորաբաժանումները նահանջեցին դե-
պի հարավ:  

Ռուսաստանի Գերա-
գույն կառավարիչ, ծո-
վակալ Ա.Վ. Կոլչակ։ 
Օմսկ։ 1919 թ․

1920 թվականի հունվար-փետրվար ամիսներին Հարավի ռուսական ուժերը 

սկսեցին տարհանումը Նովոռոսիյսկից դեպի Ղրիմ. Կոլչակի զորքերը լքեցին Կրաս-
նոյարսկը, իսկ Կարմիր բանակի ստորաբաժանումները գրավեցին Արխանգելսկը և 
Մուրմանսկը (մարտին): Քաղաքացիական պատերազմի երրորդ՝ վճռական փուլը 
(1918/1919 ձմեռ–1919/1920 ձմեռ) ավարտվեց Խորհրդային Ռուսաստանի անվերա-
պահ հաղթանակով։ Հետագա ռազմական գործողությունները հիմնականում տեղա-
կան բնույթ էին կրում: 

Սպիտակ շարժման պարտությունը: Ղրիմ տարհանումից հետո Հարավի ռու-
սական ուժերի մնացորդները համախմբվեցին ռուսական բանակում՝ Պ.Ն. Վրանգելի 
հրամանատարությամբ։ Որոշ ժամանակ խորհրդային հրամանատարության հիմնա-
կան ուշադրությունը կենտրոնացած էր արևմտյան ուղղությամբ, որտեղ լեհական 
զորքերը, վերսկսելով ռազմական գործողությունները, գրավեցին Կիևը: 1920 թ. մայի-
սին գրեթե միաժամանակ Կարմիր բանակը հակահարձակման անցավ Ուկրաինա-
յում և Բելառուսում, իսկ Վրանգելը Պերեկոպում ջախջախեց խորհրդային բանակի 
դիմադրությունը և գրավեց Հյուսիսային Տավրիան։ Խորհրդային զորքերը շարժվում 
էին դեպի Լեհաստանի խորքերը՝ հույս ունենալով, թե կարող են հենվել լեհական 
պրոլետարիատի աջակցության վրա։ Այդ հույսերը սին դուրս եկան․ օգոստոսին Կար-
միր բանակի Արևմտյան ճակատը՝ Մ.Ն. Տուխաչևսկիու հրամանատարությամբ, պար-
տություն կրեց և ստիպված եղավ նահանջել։ Ուստի Ժողովրդական կոմիսարների 
խորհուրդը նախընտրեց Լեհաստանի հետ զինադադար կնքել։ (1921-ին ստորագրվեց 
Ռիգայի պայմանագիրը, ըստ որի՝ Ուկրաինայի և Բելառուսի արևմտյան շրջանները 
մնում էին Լեհաստանին): Կարմիր բանակի հրամանատարությունը լեհական ճակա-
տից ուժերը տեղափոխեց Հարավային ճակատ՝ Մ.Վ. Ֆրունզեի հրամանատարու-
թյամբ։ 1920 թվականի աշնանը վրանգելիստները պարտություն կրեցին․ Վրանգելի 

զորքերը ջախջախվեցին։ Բանակի մնացորդները 
տարհանվեցին Ստամբուլ, և դրանով նշանավոր-
վեց Քաղաքացիական պատերազմի՝ որպես հա-
մառուսաստանյան քաղաքականության գործոնի 
ավարտը: Անդրկովկասում, Կենտրոնական Ասի-
այում և Հեռավոր Արևելքում կռիվները դեռ շա-
րունակվում էին մինչև 1922 թվականի աշունը, 
բայց ընդհանուր առմամբ խորհրդային ղեկավա-
րության առջև նոր՝ խաղաղ կյանքի հետ կապված 
խնդիրներ ծառացան։

Քաղաքացիական պատերազմի ժամանակ 
և՛ կարմիրների, և՛ սպիտակների հրամանատար-
ներն ու մարտիկներն իրական հերոսություն 
դրսևորեցին: Ս.Մ. Բուդյոննու գլխավորությամբ 
կարմիր և Կ.Կ. Մամանտովի հրամանատարու-
թյամբ սպիտակ հեծելազորների իրականացրած 

1-ին հեծելազորային բանակի 
հրամանատար Ս.Մ. Բուդյոննին 
ողջունում է Համառուսաստա-
նյան կենտրոնական գործադիր 
կոմիտեի նախագահ Մ.Ի. Կալի-
նինին։ Հարավային ճակատ։ 1920 
թվականի աշուն։ Լուսանկարիչ 
Պ.Ա. Օցուպ 

արշավանքները իրենց պատրաստվածությամբ և արդյունավետությամբ միմյանցից 
քիչ էին տարբերվում։ Ռազմական և ռազմածովային գործերի ժողովրդական կոմիսար 
Լ. Դ. Տրոցկին մեծ նշանակություն էր տալիս ցարական բանակի սպաներից զինվորա-
կան մասնագետների ներգրավմանը՝ Կարմիր բանակում ծառայելու նպատակով, և 
դրանում հաջողություններ էր գրանցել։ Կարմիրների շարքերում կռվել էին մոտավո-
րապես նույնքան կադրային սպաներ, որքան սպիտակների։ Եղբայրասպան պատե-
րազմի սարսափելի կողմն այն էր, որ երկու կողմերն էլ անկեղծորեն հավատում էին, 
որ փրկում են իրենց հայրենիքը, մինչդեռ թշնամին կործանում էր Ռուսաստանը։ 

Հատկանշական է, որ Երկրորդ համաշխարհային պատերազմի ժամանակ 
Սպիտակ շարժման մի շարք նշանավոր գործիչներ (օրինակ՝ Դենիկինը) էմիգրացի-
այի մեջ եղած ժամանակ, գտնվելով նացիստների կողմից գրավված տարածքներում, 
կտրականապես հրաժարվեցին համագործակցել նրանց հետ։ Բայց, չնայած Սպիտակ 
սպաների անձնական խիզախությանը և ռազմական պատրաստվածությանը, հաղ-
թանակը անցավ կարմիրներին: 

Այսպիսով, որո՞նք էին խորհրդային իշխանության հաղթանակի պատճառները։ 
Նրան հակադրվում էր հակախորհրդային շարժումների և կառավարությունների մի 
հսկայական զանգված, որոնք ոչ միշտ էին համագործակցում միմյանց հետ: Հենց դա 
թույլ տվեց Կարմիր բանակին կենտրոնացնել իր ռեսուրսները տվյալ պահին ամենա-
կարևոր հակառակորդի ուղղությամբ: Խորհրդային ղեկավարությունն ավելի ճկուն 
ազգային քաղաքականություն էր վարում, քան հակախորհրդային ճամբարի ղեկա-
վարները։ Այնտեղ, որտեղ սպիտակները պնդում էին «Ռուսաստանը՝ միասնական և 
անբաժանելի» բանաձևը՝ զրկելով իրենց ազգային շարժումների հետ դաշինքի նույ-
նիսկ տեսական հնարավորությունից, կարմիրները հեշտությամբ համաձայնում էին 
մարտավարական դաշինքներ կնքել և պատրաստ էին հաշվի առնել ազգային շար-
ժումների առաջնորդների ցանկությունները՝ ստեղծելու տարբեր ինքնավարություն-
ներ: Խորհրդային գաղափարախոսությունը շատ ավելի համահունչ էր այդ տարիների 
ռուս բնակիչների մեծամասնությանը բնորոշ էգալիտար հոգեբանությանը, քան սպի-
տակ քաղաքական գործիչների կարգախոսները։ Սակայն, ըստ ամենայնի, կարմիրնե-
րի հաղթանակում գլխավոր դերը խաղաց սոցիալ-տնտեսական քաղաքականությու-
նը, որն ավելի արդյունավետ դուրս եկավ, քան նրանց հակառակորդներինը։ 

§ 68. Բոլշևիկների սոցիալ-տնտեսական քաղաքականությունը
քաղաքացիական պատերազմի ժամանակ 

Խորհրդային Ռուսաստանին հակադրվում էր տարբեր քաղաքական ռեժիմների 
խառնակույտ (կոնգլոմերատ)։ Բոլոր սպիտակ կառավարությունների համար մեկ ընդ-
հանուր սոցիալ-տնտեսական քաղաքականություն չկար: Ընդ որում, եթե օրինակ, Կո-
մուչի ղեկավարները սոցիալիստներ էին, ապա նրանց փոխարինած Կոլչակը և Համա-
ռուսաստանյան Սոցիալիստական Հանրապետության ղեկավարները հավատարիմ 

Ժողովրդական կոմիսարների խորհուրդը ուշադրության արժանի որևէ «տնային նա-
խապատրաստություն» չուներ։ Աստիճանաբար փորձի և սխալի միջոցով բոլշևիկնե-
րը գտան մի շարք միջոցներ և լուծումներ, որոնք միասին ձևավորեցին «ռազմական 
կոմունիզմ» հասկացությունը։ Այս քաղաքականությունը ներառում էր հետևյալ հիմ-
նական տարրերը։ 

1. Գրեթե ամբողջ արդյունաբերական ոլորտը ազգայնացվեց և փոխանցվեց Ժո-
ղովրդական տնտեսության բարձրագույն խորհրդի (ԺՏԲԽ) կառավարմանը։ Գավառ-
ներում ստեղծվեցին ժողովրդական տնտեսության շրջանային խորհուրդներ (ժող-
տնտխորհներ)։ Ազգայնացվեց նաև բանկային ոլորտը։ Յուրաքանչյուր արդյունաբե-
րական օբյեկտ ենթարկվում էր Գերագույն տնտեսական խորհրդի ոլորտային գլխա-
վոր վարչությանը (главк): Այս կառավարման համակարգը կոչվում էր գլավկիզմ։ 
Գլավկիզմը մի կողմից առաջացրեց կառավարիչների թվի ավելացում՝ միաժամանակ 
նվազեցնելով նրանց արդյունավետությունը, մյուս կողմից երաշխավորեց բանակի 
մատակարարման համար վճռորոշ նշանակություն ունեցող հիմնական ոլորտների 
աշխատանքը։ Տնտեսությունն աշխատուժով ապահովելու համար ներդրվեց աշխա-
տանքային համընդհանուր պարտավորություն։ 

2. Հողի մասին հրամանագրի համաձայն՝ բոլոր վարելահողերը հանձնվեցին
գյուղացիների տնօրինությանը։ Միևնույն ժամանակ 1918 թվականի գարնանը ներդր-
վեց սննդամթերքի դիկտատուրա։ ՀԿԳԿ-ի «Սննդամթերքի ժողովրդական կոմիսարին 
գյուղական բուրժուազիայի՝ հացահատիկի պաշարները թաքցնելու և դրանով սպե-
կուլյացիա անելու դեմ պայքարելու նպատակով արտակարգ լիազորություններ տա-
լու մասին» որոշման համաձայն՝ հացի մասնավոր առևտուրը փաստորեն արգելվեց։  

Պարենային ջոկատը մեկնում է գյուղ։ Մոսկվա։ 1918 թ. 

Գյուղացիական ջոկատները գործում էին և՛ կար-
միրների, և՛ սպիտակների դեմ՝ փորձելով պաշտ-
պանել գյուղական ինքնակառավարման իրա-
վունքը և առաջին հերթին ձերբազատվել ինչպես 
ավելցուկային մթերքի «կարմիր» յուրացման հա-
մակարգից, այնպես էլ «սպիտակ» բռնազավթում-
ներից։ Կանաչների շարժումն իր գագաթնակե-
տին հասավ 1920 թվականին, բայց նոր տնտեսա-
կան քաղաքականությանն անցնելուց հետո հա-
մեմատաբար արագ ճնշվեց։ 

Նոր գաղափարախոսություն: Խորհրդային 
ղեկավարությունը մեծ ուշադրություն էր դարձ-
նում գաղափարական պայքարի ոլորտին՝ փոր-
ձելով նոր իդեալներ, մշակութային ու քաղաքա-
կան դիրքորոշումներ ներմուծել Ռուսաստանի 
ժողովուրդների գիտակցության մեջ։ 

Դրանում կարևոր դերակատարում ունեցավ Ժողովրդական կրթության կոմի-
սարիատը և զանգվածային-մշակութային ու կրթական-լուսավորչական Պրոլետ-
կուլտ կազմակերպությունը, որը ստեղծվել էր նոր՝ «կոմունիստական» մշակույթ կա-
ռուցելու համար։ Փողոցներում զանգվածային երթեր էին անցկացվում, շքեղ ներկա-
յացումներ ու միստերիաներ էին բեմականացվում, նոր տոներ էին հորինվում, «հին 
ռեժիմի» հուշարձանները քարուքանդ էին արվում, դրանց փոխարեն հեղափոխական 
գործիչների պատվին էին հուշարձաններ կանգնեցվում։ 1918 թվականի փետրվարին, 
որպես նոր գաղափարական հայեցակարգ կառուցելու քաղաքականության մի մաս, 
Ժողովրդական կոմիսարների խորհուրդն ընդունեց «Խղճի, եկեղեցու և կրոնական 
հաստատությունների ազատության մասին» հրամանագիրը։ Այն հռչակեց եկեղեցու 
բաժանումը պետությունից, դպրոցը՝ եկեղեցուց, ինչպես նաև զրկեց եկեղեցուն և կրո-
նական հաստատություններին սեփականության իրավունքից։  

Ամփոփելով, հարկ է ընդգծել, որ Կարմիր բանակի հաղթանակների ակունքն 
այն էր, որ խորհրդային ղեկավարությունը կարողացավ արդյունավետ (թեև «հին աշ-
խարհի» ներկայացուցիչների նկատմամբ կոշտ և անողոք) տնտեսական քաղաքակա-
նություն բանեցնել իր վերահսկողության տակ գտնվող տարածքներում: Սպիտակ 
ճամբարի կողմնակիցները ձախողվեցին այս հարցում։ 

ՀԱՐՑԵՐ ԵՎ ԱՌԱՋԱԴՐԱՆՔՆԵՐ 

1. Որո՞նք էին 1917 թվականի ճգնաժամի հիմնական պատճառները։ Առանձնացրե՛ք
XX դարի սկզբի Ռուսաստանի սոցիալ-տնտեսական զարգացմամբ պայմանավոր-

Խորհրդային քարոզչական 
պաստառ 

ված և պատերազմական ժամանակաշրջանի իրողությունների հետ կապված 
պատճառները: 

2. Հիմնավորե՛ք «Ռուսաստանում միապետության անկումը երկար գործընթացի ար-
դյունք էր» թեզը։

3. Ինչու՞ ժամանակավոր կառավարությունը ստիպված եղավ փոխզիջման գնալ
Պետրոգրադի սովետի հետ: Ինչպե՞ս փոխվեց Ժամանակավոր կառավարության
կազմը։

4. Վ.Ի. Լենինի վերաբերմունքը Ժամանակավոր կառավարության նկատմամբ ինչո՞վ
էր տարբերվում Պետրոգրադի խորհրդի ղեկավարների դիրքորոշումից։ Ի՞նչ
խնդիրներ դրեց Լենինը բոլշևիկյան կուսակցության առաջ 1917 թվականի գարնա-
նը։ Նրանց հաջողվե՞ց դրանք լուծել։

5. Զեկուցու՛մ պատրաստեք բոլշևիկների հաղթանակից հետո ձևավորված նոր իշ-
խանության մարմինների մասին։ Նշե՛ք, թե պատմական որ դեմքերն են ղեկավա-
րել այդ պետական մարմինները։

6. Ի՞նչ խնդիրների առջև էր կանգնած Հիմնադիր խորհրդարանը։ Ինչու՞ բոլշևիկները
որոշեցին ցրել այն:

7. Ի՞նչ եք կարծում, որո՞նք էին Քաղաքացիական պատերազմի հիմնական պատճառ-
ները:

8. Ներկայացրե՛ք Քաղաքացիական պատերազմի հիմնական փուլերը և նկարագրե՛ք
դրանք:

9. Պատրաստե՛ք զեկուցում կամ սահիկաշար Կարմիր բանակի և Սպիտակ շարժման
մի քանի նշանավոր առաջնորդների մասին: Ներառե՛ք Քաղաքացիական պատե-
րազմի մասնակիցներին նվիրված հուշարձանների պատկերներ:

10. Ի՞նչ նպատակներ էր հետապնդում «ռազմական կոմունիզմի» քաղաքականությու-
նը։ Որո՞նք էին դրա հիմնական դրույթները:

11. Ձևակերպե՛ք Քաղաքացիական պատերազմում բոլշևիկների հաղթանակի հիմնա-
կան պատճառները։

12. Ո՞րն է «Ռուսական մեծ հեղափոխություն» հասկացության իմաստը. հարցին պա-
տասխանելիս հաշվի՛ առեք ոչ միայն ներքին, այլև համաշխարհային գործոնները։

քաղաքացիական պատերազմի ավարտից հետո 

Իրավիճակը արդյունաբերության և տրանսպորտի ոլորտում: Քաղաքացիա-
կան պատերազմի ավարտից հետո Խորհրդային Ռուսաստանի առջև ծառացավ հետ-
պատերազմյան ավերածությունների հաղթահարման և սոցիալիզմի գաղափարների 
հիման վրա նոր հասարակության ձևավորման խնդիր։ Պարզ դարձավ, որ արտագաղ-
թի նախահեղափոխական տարիներին մարքսիստ հեղափոխականների մշակած ու-
ղիներն ու մեթոդները գործնականում կիրառելի չէին։ Այդ պայմաններում անհրա-
ժեշտ էր անհապաղ մշակել նոր քաղաքականության ուրվագծերը՝ փորձառականորեն 
հիմնավորված լուծումներ փնտրելով։ 

Ինչպես արդեն հայտնի է, քաղաքացիական պատերազմում բոլշևիկների հաղ-
թանակը պայմանավորված էր նաև «ռազմական կոմունիզմի» քաղաքականության 
կիրառմամբ։ Սակայն այս քաղաքականությունը, որի հիմնական նպատակը պաշտ-
պանության ոլորտի կարիքների ապահովումն էր, արդյունաբերության մյուս ճյուղերը 
կանգնեցրեց կործանման եզրին։ Ռազմական նշանակության արտադրանք չունեցող 
գործարաններն ու ձեռնարկությունները հումքով և վառելիքով ապահովվում էին 
մնացորդային հիմունքներով, իսկ աշխատողները սննդամթերքի քարտեր ստանում 
էին վերջին հերթին։ Արդյունքում բազմաթիվ արդյունաբերական ձեռնարկություններ 
փակվեցին, իսկ բանվորները կյանքի համար անհրաժեշտ նվազագույն կարիքներն ա-
պահովելու նպատակով ստիպված էին հեռանալ քաղաքներից ու տեղափոխվել գյու-
ղական բնակավայրեր։ 

Օգտակար հանածոների հիմնական արտա-
դրությունը կտրուկ նվազեց։ 1919 թվականից 
սկսած՝ խորհրդային արդյունաբերությունը գո-
յատևում էր վառելիքի շարունակական ճգնաժամի 
պայմաններում։ Եթե մոսկովյան ավազանից ածխի 
մատակարարումը դեռ շարունակվում էր՝ թեկուզ 
նվազագույն չափով, ապա նավթինը ամբողջու-
թյամբ դադարել էր։ Վառելիքի խնդիրը հնարավոր 
չեղավ լուծել մինչև 1921 թվականը։ 1921 թվականի 
մարտին ՌԿԿ(բ) X համագումարում Վ.Ի. Լենինը 
վառելիքի ճգնաժամը համարեց խորհրդային ղե-
կավարության առջև ծառացած տնտեսական ամե-
նակարևոր խնդիրը: Գնացք նստելը

Տրանսպորտի ոլորտում ստեղծվել էր աղետալի իրավիճակ։ 1919 թվականի 

վերջին շարժակազմերի միջին արագությունն ընկավ մինչև 5–5.5 կմ/ժ։ Երկաթուղի-
ներն անցան փայտյա վառելիքի օգտագործման։ 1920 թվականին իրավիճակը շարու-
նակեց վատթարանալ։ 1921 թվականի հունվարի սկզբին Երկաթուղու ժողովրդական 
կոմիսարիատը որոշեց դադարեցնել երթևեկությունը 19 երկաթուղային գծերով, ամս-
վա վերջին՝ ևս 12-ով, իսկ փետրվարի սկզբին՝ ևս 31 գծերով։ Խորհրդային Ռուսաստա-
նը կանգնած էր տրանսպորտային համակարգի լիակատար կաթվածի շեմին։ 

1921 թվականի սկզբին արդյունաբերական արտադրանքի մակարդակը կազ-
մում էր նախապատերազմյան ծավալների ընդամենը 14 %-ը։ Գործարաններում և 
ձեռնարկություններում, որոնք դեռ շարունակում էին գործել, առկա էր սարքավորում-
ների մաշվածության բարձր մակարդակ, ինչպես նաև գործիքների և ծախսվող նյու-
թերի խիստ պակաս։ Արտադրության նյութատեխնիկական բազայի շարունակական 
վատթարացումը հանգեցրեց արտադրանքի որակի զգալի անկման։ Այսպես, 1920 
թվականի մայիսին Արևմտյան ռազմաճակատ ուղարկված հրացանային 14 միլիոն 
պարկուճներից ոչ մեկը պիտանի չէր օգտագործման համար։ Երկրի արդյունաբերու-
թյունը տասնամյակներով հետ էր մնացել։ 

Իրավիճակը գյուղատնտեսության ոլորտում: Գյուղատնտեսության ոլորտում 
ևս իրավիճակը բարդ էր։ Ռազմական կոմունիզմի հիմնական դրույթներից մեկը գյու-
ղատնտեսական ապրանքների ավելցուկի բռնագրավումն էր. բոլոր «ավելցուկները» 
հարկադիր կերպով առգրավվում էին գյուղացիներից։ Այս քաղաքականության ար-
դյունքում գյուղացիները որևէ շահագրգռվածություն չունեին աճեցնելու պետականո-
րեն սահմանված նվազագույնից ավելի բերք։ 1920 թվականին գյուղատնտեսության 
ապրանքայնությունը նվազեց շուրջ 2.5 անգամ, իսկ մշակվող տարածքները կտրուկ 
կրճատվեցին։ 1921 թվականին այս բացասական միտումներն առավել սրվեցին երաշ-
տի հետևանքով, որն ամբողջությամբ ոչնչացրեց բերքի մոտ 20 տոկոսը։ Սկսվեց սար-
սափելի սով, որի զոհ դարձավ մոտավորապես 6 միլիոն մարդ։ Պատրիարք Տիխոնը 
օգնության խնդրանքով դիմեց քրիստոնեական եկեղեցիների ղեկավարներին և նա-
խաձեռնեց դրամահավաք, սակայն այն բավարար չէր խնդիրը լուծելու համար։ Սովի 
դեմ պայքարելու նպատակով Ժողովրդական կոմիսարների խորհուրդը ստիպված էր 
մի կողմից ընդունել օտարերկրյա բարեգործական կազմակերպությունների օգնու-

թյունը, իսկ մյուս կողմից՝ բռնագրավել եկեղե-
ցական արժեքավոր իրերը։ 

Այս իրադարձությունները վերաբերում են 
հիմնականում 1921–1922 թվականներին, մինչ-
դեռ դեռևս 1919–1920 թվականներին խորհըր-
դային ղեկավարության առաջնահերթ խնդիրը 
քաղաքային բնակչությանը ցանկացած գնով 
կերակրելն էր։ Այդ նպատակով ստեղծված պա-
րենամթերման ջոկատները (продотряды) գյու-
ղերում առգրավում էին ամբողջ հացահատիկը՝ 

Քաղցած փախստականներ Վոլգայի 
շրջանում: 1921 թ. 

առանց տարբերակելու, թե որն է «ավելցուկը», որը՝ անձեռնմխելի նվազագույնը։ Այս 
քաղաքականությունը հանգեցրեց նրան, որ գյուղացիները ավելի հաճախ էին պարե-
նամթերման ջոկատներին դիմավորում կրակոցներով։ 

Ինչպես արդեն նշվել է, 1920 թվականը «կանաչ» շարժման գագաթնակետն էր։ 
Ապստամբությունների թիվը հասնում էր տասնյակների, եթե ոչ հարյուրների։ Դրան-
ցից առավել հայտնի էին Անտոնովշչինան Տամբովի նահանգում և Արևմտյան Սիբի-
րում բռնկված ապստամբությունը։ Խորհրդային իշխանությունը հայտարարում էր 
«սողացող հակահեղափոխության» և «խորհրդային իշխանության դեմ կուլակների 
դավադրության» մասին, սակայն ակնհայտ էր, որ այս շարժումները պայմանավոր-
ված էին «ռազմական կոմունիզմի» քաղաքականության բացասական հետևանքնե-
րով։ Առանց այդ քաղաքականության խորքային վերանայման հնարավոր չէր կանխել 
միմյանց հաջորդող գյուղացիական ապստամբությունները։ 

«Ռազմական կոմունիզմը» սոցիալական ոլորտում: Ստեղծված իրավիճակից 
դժգոհությունն ընդգրկեց նույնիսկ սոցիալական այն շերտերը, որոնք խորհրդային իշ-
խանության ողնաշարն էին համարվում։ 1921 թվականի գարնանը ձեռնարկություն-
ներում գործադուլներն այնքան լայն տարածում գտան, որ կասկածի տակ դրեցին 
պրոլետարիատի դիկտատուրայի գաղափարը։ Սա ի՞նչ բռնապետություն է, որի դեմ 
բողոքում է հենց բռնապետը։ 1921 թվականի փետրվարին Կրոնշտադտում ապստամ-
բեցին բալթյան նավաստիները։ Քաղաքացիական պատերազմի ողջ ընթացքում 
նրանք համարվում էին բոլշևիկների ամենահավատարիմ աջակիցները: Սակայն այդ 
ժամանակ Կրոնշտադտի երկնքում ծածանվող պաստառի՝ «Իշխանությունը սովետ-
ներին, ոչ թե կուսակցություններին» կարգախոսը խորհրդային ղեկավարության հա-
մար ավելի խոսուն էր, քան ցանկացած տնտեսական զեկույց. այն բացահայտ վկայում 
էր, որ երկրում սոցիալ-տնտեսական ճգնաժամը դարձել էր համատարած։ Այս ներքին 
լարվածությունն ընթանում էր միջազգային անհստակության ֆոնին։ 1920-ականների 
սկզբին արտասահմանյան պետությունների մեծ մասը դեռ չէր ճանաչել ՌՍՖՍՀ-ը։ 
Այդ ընթացքում անգամ բոլշևիկների շրջանում հստակ միասնություն չկար՝ խթանե՞լ 
համաշխարհային հեղափոխությունը, թե՞ ձգտել կապիտալիստական միջավայրի 
հետ խաղաղ գոյակցության։  

 Սակայն ակնհայտ էր, որ ներքաղաքական խնդիրները առաջնային էին, ուստի 
հիմնական քննարկումը ծավալվեց հենց այս հարցի շուրջ: 

Ճգնաժամից դուրս գալու ելքեր: Սկզբնական շրջանում բոլշևիկյան ղեկավա-
րությունը դիտարկում էր ստեղծված ճգնաժամային իրավիճակից դուրս գալու երկու 
հիմնական տարբերակ։ Կոմունիստների մի ստվար խումբ հանդես էր գալիս «ռազմա-
կան կոմունիզմի» քաղաքականության շարունակականության օգտին՝ վերլուծելով և 
ընդունելով դրա կիրառման ընթացքում թույլ տրված ակնհայտ սխալները։ Նրանք ա-
ռաջարկում էին պայքարել ձգձգումների և բյուրոկրատիայի դեմ, ձերբազատվել ան-
կազմակերպվածությունից ու վատ կառավարումից, սակայն չհրաժարվել ընդհանուր 
գաղափարից՝ սոցիալիստական հասարակության կառուցում բանվորական բանակ-
ների օգնությամբ։ Այս մոտեցման կողմնակիցները ոչ թե առաջարկում էին հրաժարվել 

«ռազմական կոմունիզմից», այլ այն բարեփոխել և հարմարեցնել նոր իրողություննե-
րին։ Խմբի առաջատար գաղափարախոսը Նիկոլայ Իվանովիչ Բուխարինն էր, որն իր 
դիրքորոշումը արտահայտել էր 1920 թվականին հրատարակված «Անցման շրջանի 
տնտեսությունը» գրքում։ Նա այնքան պերճախոս էր նկարագրում հեղափոխական 
բռնության առավելությունները, որ նույնիսկ կուսակցական շրջանակներում գիրքը 
կատակով անվանում էին «աքսորի և գնդակահարության ձեռնարկ»։ 

Վ.Ի. Լենինը այլ տեսակետ ուներ։ Նրա կարծիքով Խորհրդային Ռուսաստանում 
առկա սոցիալ-տնտեսական խնդիրների հիմնական պատճառը աշխատուժի ցածր 
արտադրողականությունն էր։ Այդ հիմնախնդրի լուծման կարևոր ուղին Լենինը տես-
նում էր համընդհանուր էլեկտրաֆիկացման մեջ։ Այս գաղափարը ձևակերպվեց լենի-
նյան հայտնի արտահայտության միջոցով․ «Կոմունիզմը խորհրդային իշխանությունն 
է՝ գումարած ամբողջ երկրի էլեկտրաֆիկացումը»։ Ռուսաստանի էլեկտրաֆիկացման 
պետական հանձնաժողովի (ԳՕԷԼՌՕ) պլանը նախատեսում էր երկրի տնտեսության 
համապարփակ արդիականացում։ Դրա հիմնական առանցքը ՊՇԷԿ-ների՝ պետա-
կան շրջանային էլեկտրակայանների ցանցի ստեղծումն էր։ Ենթադրվում էր, որ յու-
րաքանչյուր ՊՇԷԿ էներգիա կմատակարարեր մի ամբողջ շրջանի, և նրա մեծ հզորու-
թյան շնորհիվ արտադրանքը ցածր ինքնարժեք կունենար: Նախատեսվում էր էլեկ-
տրաֆիկացված շրջանները միավորել ավելի մեծ տարածաշրջանային համակարգե-
րում, որոնցում նախատեսվում էր կտրուկ բարձրացնել ոչ միայն ձեռնարկություննե-
րի, գործարանների և հանքերի, այլև երկաթուղային և գետային տրանսպորտի, իսկ 
ապագայում՝ նաև գյուղատնտեսության արտադրողականությունը։ 

ԳՈԷԼՌՈ-ի պլանի իրագործումը պահանջում էր ֆինանսական և նյութական 
մեծածավալ ռեսուրսներ, և ամենակարևորը՝ զգալի ժամանակ։ Մինչդեռ երկիրը սո-
ցիալ-տնտեսական կործանման եզրին էր, ինչը հրամայական էր դարձնում արագ և 
արդյունավետ լուծումների որոնումը։ Հաշվի առնելով այս ամենը՝ Լենինը, առանց 
պաշտոնապես հրաժարվելու ԳՈԷԼՌՈ-ի պլանից, առաջ քաշեց Նոր տնտեսական 
քաղաքականության (ՆԷՊ) գաղափարը։ 

§ 70. Անցում նոր տնտեսական քաղաքականության

ՆԷՊ-ը գյուղատնտեսության ոլորտում: XX դարի սկզբին Ռուսաստանը հիմնա-
կանում գյուղատնտեսական երկիր էր։ Բացի այդ, քաղաքացիական պատերազմի ըն-
թացքում տեղի ունեցած սոցիալ-տնտեսական ցնցումներն ու սովը հանգեցրել էին 
բնակչության՝ քաղաքներից դեպի գյուղեր զանգվածային արտահոսքին, ինչի ար-
դյունքում գյուղաբնակների թիվը զգալիորեն աճել էր։ Այս պայմաններում ակնհայտ 
էր, որ ՆԷՊ-ը պետք է նախևառաջ ուղղված լիներ գյուղատնտեսության վերականգ-
նմանն ու զարգացմանը։ Գյուղատնտեսական քաղաքականության վերանայումը 
դարձել էր տնտեսության ողջ համակարգի կայունացման կարևոր նախադրյալ։ 

Նոր տնտեսական քաղաքականությանը անցնելու որոշումը կայացվեց 1921 թվա-
կանի մարտին ՌԿԿ(բ) X համագումարում։ Նույն տարվա գարնանը պարենամթեր- 

ման համակարգը փոխարինվեց պարենային հարկով, որը գործում էր հայելային 
սկզբունքով․ պետությունը վերցնում էր նախապես սահմանված քանակությամբ հա-
ցահատիկը՝ որպես հարկ, իսկ մնացած բերքը ազատորեն տնօրինում էին գյուղացի-
ները։ Սա խթանեց գյուղատնտեսական արտադրության վերականգնումը և հանգեց-
րեց գյուղացիների՝ ցանքի մեծացման և հացահատիկի բերքի ավելացման նկատմամբ 
հետաքրքրության աճին։ Հատկանշական է, որ գյուղական տարածքներում առաջա-
ցած «սողացող հակահեղափոխությունը», որի դեմ բոլշևիկներն անգամ կանոնավոր 
զորքերի միջոցով չէին կարողանում արդյունավետ պայքարել, ՆԷՊ-ին անցնելուց մի 
քանի ամիս անց աստիճանաբար մարեց։ 

ՆԷՊ-ը արդյունաբերության ոլորտում: ՆԷՊ-ի ամենակարևոր բաղադրիչը ար-
դյունաբերական ոլորտի վերափոխումն էր։ Ամբողջ արդյունաբերությունը բաժանված 
էր երկու մակարդակների, որոնք փոխազդում էին միմյանց հետ, բայց նրանց համար 
ներդրվեցին «խաղի տարբեր կանոններ»։ Առաջին մակարդակում փոքր ձեռնարկու-
թյուններն էին, որոնք ժողովրդական սպառման ապրանքներ էին արտադրում։ Այս-
տեղ, ինչպես նաև առևտրի և սպասարկման ոլորտում, թույլատրվում էին մասնավոր 
սեփականությունն ու մասնավոր ձեռնարկատիրությունը։ Երկրորդ մակարդակում 
պետական սեփականություն հանդիսացող խոշոր ձեռնարկություններն էին։  

Ատելի «բուրժույների» կամ, ինչպես ընդունված էր նրանց անվանել այդ շրջա-
նում, նէպմանների վերադարձը առաջացրեց խոր վրդովմունք և դժգոհություն շար-
քային կուսակցականների շրջանում։ Սակայն Վ.Ի. Լենինը կարողացավ համոզիչ 
հիմնավորումներ ձևակերպել՝ արդարացնելու մասնավոր սեփականության վերա-
դարձը տնտեսության որոշ ոլորտներ։ Նրա հիմնական թեզը հետևյալն էր. հարկ չկա  

Երկաթուղային կամրջի վերականգնում 

վեցին ինքնուրույն գործող տնտհաշվարկային ձեռնարկություններին։ Նման ձեռնար-
կությունը ստանում էր իրավունք՝ ազատ շուկայում ձեռք բերելու հումք, վառելիք, բա-
ղադրամասեր և այլ ռեսուրսներ, վերամշակելու դրանք և արտադրելու ապրանք, որը 
նույնպես պետք է իրացվեր ազատ շուկայում։ Ստացված եկամուտից անհրաժեշտ էր 
ֆինանսավորել հաջորդ արտադրական փուլը, կատարել մաշվածության ֆոնդի փո-
խանցումները, վճարել հարկերը և ապահովել պետական բյուջեի համար որոշակի 
շահույթ։ 

Ձեռնարկախումբը միավորում էր միևնույն ճյուղին պատկանող և նույն տարա-
ծաշրջանում գործող մի քանի արտադրական միավորներ։ Օրինակ՝ Դոնբասի մետա-
լուրգիական արդյունաբերությունը կենտրոնացված էր «Յուգոստալ» ձեռնարկա-
խմբում, Ուրալում ստեղծվեց «Ուրալմետ»-ը, իսկ կենտրոնական արդյունաբերական 
շրջանի տեքստիլ արդյունաբերության 17 գործարանները միավորվեցին «Մոսսուկնո» 
անվամբ ձեռնարկախմբում և այլն: Եթե արդյունաբերական որևէ ճյուղում գործարկ-
վում էին քիչ թվով ձեռնարկություններ, ամբողջ ոլորտը հաճախ ընդգրկվում էր մեկ 
միասնական ձեռնարկախմբի կազմում։ Այսպիսի օրինակներ են «Ավիատրեստ»-ը 
(ավիաշինարարություն), «Ավտոտրեստ»-ը (ավտոմոբիլաշինություն), «ՕՄԱՀՏ»-ը՝ 
(Օպտիկամեխանիկական արդյունաբերության համամիութենական ձեռնարկա-
խումբ) և այլն։ Ընդհանուր առմամբ ՆԷՊ-ի ընթացքում ձևավորվեց ավելի քան 450 
տնտհաշվարկային ձեռնարկախումբ, որոնց շուրջ 40 տոկոսը գտնվում էր Բարձրա-
գույն տնտեսության խորհրդի իրավասության ներքո, իսկ մնացածը ենթակա էին մար-
զային տնտեսական իշխանություններին։  

Հերթ հանրային սննդի կոմիտեի թիվ 1 ճաշարանի մոտ: Մոսկվա: 1921–1922 թթ. 

§ 71. Խորհրդային սոցիալիստական հանրապետությունների (ԽՍՀՄ)
ստեղծումը 

Բոլշևիկների ազգային քաղաքականությունը քաղաքացիական պատերազմի 
ժամանակ: 1917 թվականի հեղափոխական իրադարձությունները որոշ չափով ա-
նակնկալի բերեցին բոլշևիկներին։ Մինչ այդ Ռուսաստանում պրոլետարական հեղա-
փոխության ենթադրյալ հաղթանակից հետո ազգային հարցի լուծման տարբերակնե-
րի քննարկումները տեղի էին ունենում հիմնականում ակադեմիական, վերացական 
փաստարկումների շրջանակներում։ Լենինի դիրքորոշումն այս հարցում բավականին 
բարդ էր։ Ընդունելով, որ միացյալ պետությունը լավագույն լուծումն է, նա, այնուամե-
նայնիվ, նշել է, որ բազմաթիվ էթնիկ խմբերով բնակեցված Ռուսական կայսրության 
առանձնահատկություններից բխում է մինչև անկախության հռչակումը ճանաչել յու-
րաքանչյուր ժողովրդի ինքնորոշման իրավունքը (տե՛ս Հավելված, քարտեզ թիվ 16)։ 

1917 թվականին բոլշևիկները իրենց ձեռքը վերցրին իշխանությունը. ազգային 
հարցը անհապաղ պետք է լուծվեր։ Խորհրդային կառավարության օրենսդրական վաղ 
ակտերից էր «Ռուսաստանի ժողովուրդների իրավունքների հռչակագիրը», որը ձևա-
վորվել էր Լենինի նախահեղափոխական հայացքների հիման վրա։ Այնուամենայնիվ, 
քաղաքացիական պատերազմի իրողությունները ստիպեցին ճշգրտումներ կատարել 
ազգային հարցի տեսության մեջ: Արդյունքում ազգային քաղաքականության հարցե-
րում ճկունությունը դարձավ կարմիրների հաղթանակի կարևոր գործոններից մեկը։ 
Հավատարիմ մնալով «Միացյալ և անբաժան Ռուսաստան» կարգախոսին՝ սպիտակ-
ները հրաժարվեցին համագործակցել ազգային անկախության համար պայքարող ու-
ժերի հետ։ Խորհրդային առաջնորդները, ընդհակառակը, դյուրությամբ դաշինքներ 
կնքեցին ազգային շարժումների հետ։ Բացի այդ, մարտավարական խնդիրների լուծ-
ման նպատակով բոլշևիկները իրականացրին խորհրդային որոշ հանրապետություն-
ների կառուցվածքային վերաձևաչափում։ Օրինակ՝ Դոնեցկ-Կրիվոյ Ռոգի և Ուկրաի-
նայի խորհրդային հանրապետությունները միավորվեցին՝ նպատակ ունենալով, որ 
Դոնբասի պրոլետարիատը ամրապնդեր խորհրդային ազդեցությունը միացյալ հան-
րապետությունում, քանի որ Դնեպրի շրջանի գյուղացիությանը Ժողովրդական կոմի-
սարների խորհուրդը համարում էր «մանրբուրժուական» և անվստահելի:  

1919 թվականի ամռանը Համառուսաստանյան կենտրոնական գործադիր կոմի-
տեն որոշում ընդունեց խորհրդային հանրապետությունների միավորման մասին՝ որ-
պես համաշխարհային իմպերիալիզմի դեմ պայքարի միջոց։ Այս որոշման նպատակը 
գործող խորհրդային հանրապետությունների քաղաքական, ռազմական և տնտեսա-
կան ներուժի համախմբումն էր։ 1920–1921 թվականներին խորհրդային մի շարք հան-
րապետություններ ստորագրեցին փոխադարձ պայմանագրեր՝ ռազմական, տնտե-
սական և դիվանագիտական ոլորտներում համագործակցության վերաբերյալ։ Քաղա-
քացիական պատերազմից հետո այս հանրապետությունների միասնությունը ավելի 
ամրապնդվեց:  

կազմից և դարձավ առանձին միութենական հանրապետություն։ Սակայն 1956 թվա-
կանին այն կրկին ներառվեց ՌՍՖՍՀ կազմում՝ որպես ինքնավար հանրապետություն։ 

Բնիկացման քաղաքականություն (Политика коренизации): Ռուսական կայս-
րությունում արդյունաբերական ձեռնարկությունների անձնակազմը, որպես կանոն, 
համալրվում էր ազգությամբ ռուս աշխատակիցներով։ Քանի որ խորհրդային իշխա-
նության ժամանակ պետական ապարատը նույնպես համալրվում էր հիմնականում 
արդյունաբերական աշխատողներից (բանվորական միջավայրից), մի շարք շրջաննե-
րում ստեղծվել էր այնպիսի իրավիճակ, երբ ղեկավար պաշտոններում ոչ թե տվյալ 
տարածաշրջանի «տիտղոսավոր» էթնիկ խմբի ներկայացուցիչներ էին նշանակվում, 
այլ հիմնականում ռուսներ էին։ Սա չէր կարող դժգոհություն չառաջացնել տեղական 
բնակչության շրջանում հատկապես այն տարածքներում, որտեղ ազգային ինքնագի-
տակցության մակարդակը բարձր էր։ 

Ստեղծված իրավիճակը անհանգստացնում էր ԽՍՀՄ ղեկավարությանը, ուստի 
1920-ական թվականներին մեկնարկեց բնիկացման քաղաքականությունը, որի հիմ-
նական նպատակն էր ղեկավար պաշտոնների նշանակել տեղական, բնիկ բնակչու-
թյան ներկայացուցիչներին։ Պետական և խորհրդային հաստատությունների աշխա-
տակիցները պարտավոր էին տիրապետել տվյալ էթնիկ խմբի լեզվին. լեզվի քննու-
թյունը չհանձնող անձինք ազատվում էին զբաղեցրած պաշտոններից։ Գրասենյա-
կային աշխատանքները, կրթական համակարգը և զանգվածային լրատվամիջոցների 
գործունեությունը կազմակերպվում էին ազգային լեզուներով։ Մի շարք դեպքերում 
այս կամ այն ինքնավարության ժողովուրդների համար անհրաժեշտ էր մշակել գրա-
վոր լեզու։ Բուհեր ընդունվելիս առավելություն էր տրվում բնիկ բնակչության ներկա-
յացուցիչներին։ Բացի այդ, Կարմիր բանակում ձևավորվեցին ազգային ստորաբաժա-
նումներ, որոնց հրամանատարական կազմը համալրվում էր էթնիկ խմբերի ներկա-
յացուցիչներով, իսկ հրամանները տրվում էին համապատասխան լեզվով։ 

Աստիճանաբար ակնհայտ դարձավ, որ տեղական բուհերում պատրաստված 
կադրերը չէին կարող արդյունավետ կերպով գործունեություն ծավալել իրենց հան-
րապետություններից դուրս։ Յոթնամյա դպրոցը միայն «իր» լեզվով ավարտած աշա-
կերտը, գործնականում չտիրապետելով ռուսերենին, զրկված էր կրթությունը ԽՍՀՄ-ի 
այլ տարածաշրջաններում շարունակելու հնարավորությունից։ Նմանատիպ սահմա-
նափակումներ ի հայտ եկան նաև բանակում։ Ազգային ստորաբաժանումների հրա-
մանատարները իրենց ստորաբաժանումներից դուրս չունեին իրական կարիերայի 
հեռանկարներ։ Անհասկանալի էր՝ ազգային ստորաբաժանումները ինչպես պետք է 
պատերազմի պայմաններում փոխգործակցեին Կարմիր բանակի մյուս ստորաբաժա-
նումների հետ։ Այս խնդիրների ֆոնին 1930-ականների սկզբին ԽՍՀՄ ղեկավարու-
թյունը սկսեց հրաժարվել բնիկացման քաղաքականության պարտադիր և մեխանի-
կական կիրառումից՝ նախընտրելով կենտրոնացված և ունիվերսալ կառավարում, 
որն առավել համահունչ էր ձևավորվող ստալինյան վարչաքաղաքական մոդելին։ 

«կոպեկներով» և արդյունաբերական ապրանքները գնել «եռապատիկ բարձր» գներով։ 
Տնտեսական հավասարակշռությունը վերականգնելու նպատակով պետությունը 
հարկադրված եղավ մոտ մեկ երրորդով իջեցնել արդյունաբերական ապրանքների 
գները և բարձրացնել հացահատիկի գնման գները: 

Այնուամենայնիվ, 1920-ականների կեսերին ՆԷՊ-ի մոդելը ապացուցեց իր կեն-
սունակությունն ու արդյունավետությունը՝ ապահովելով զգալի տնտեսական աճ։ Վե-
րականգնվեց մանրածախ առևտուրը (հատկապես՝ տոնավաճառային), սկսեցին գոր-
ծել ապրանքային բորսաներ, վերաբացվեցին նախկինում լքված արդյունաբերական 
ձեռնարկություններ, ակտիվացավ սպառողական և արհեստագործական կոոպերա-
ցիան, իսկ մակրոտնտեսական գրեթե բոլոր ցուցանիշները դրսևորեցին կայուն աճի 
միտումներ։ Միևնույն ժամանակ տնտեսական քաղաքականության կայուն վերա-
հսկողության անհրաժեշտությունն ու առևտրաշրջանառության մեջ առկա խոչըն-
դոտների շարունակականությունը հանգեցրին կոմունիստների շրջանում քաղաքա-
կան վեճերի սրմանը։ Հիմնական հարցը հետևյալն էր՝ ուր ենք գնում։ Եթե ՆԷՊ-ը հա-
մարվում է մարտավարական նահանջ, ապա որտե՞ղ է այդ նահանջի սահմանը, և ե՞րբ 
պետք է սկսվի առաջխաղացումը դեպի սոցիալիստական տնտեսություն։ Այս հակա-
սությունները, որոնք օրեցօր ավելի ակնառու էին դառնում ԽՄԿԿ(բ) ղեկավարության 
շրջանում, որոշ չափով արտահայտում էին կուսակցության ներսում զարգացող քա-
ղաքական մրցակցության գործընթացը։ 

Ներկուսակցական պայքար: ԽՍՀՄ-ի ստեղծման որոշումը խորհրդային ղեկա-
վարության վերջին նշանակալից քաղաքական քայլն էր, որի ընդունման գործում 
վճռորոշ դեր ունեցավ Վ. Ի. Լենինը։ Դեռևս 1922 թվականի մայիսին նա ծանր հիվան-
դացավ, 1923-ին անցավ թոշակի, իսկ 1924-ի հունվարին մահացավ Գորկիում՝ իր նս-
տավայրում։ Լենինի՝ իշխանության լծակներից հեռանալը սրեց ներկուսակցական 
հակասությունները։ Կուսակցական վերնախավում (այսպես կոչված՝ «կուսակցական 
Օլիմպոսում») ծավալվեց կատաղի պայքար լենինյան քաղաքական ժառանգության 
համար։ Հարկ է նկատել, որ 1920-ականների սկզբին ԽՍՀՄ-ում լուծարվել էին ոչ բոլ-
շևիկյան վերջին կուսակցությունները։ Այս պայմաններում քաղաքական մրցակցու-
թյունը տեղափոխվեց կուսակցության ներքին դաշտ։ Այլ կերպ ասած, պայքարը 
ԽՍՀՄ-ի ղեկավարման իրավունքի համար իրականանում էր միևնույն կուսակցու-
թյան շրջանակներում, ինչը պայմանավորեց ԽՍՀՄ պատմության հաջորդ շրջանի 
քաղաքական դինամիկան։ 

Պայքարը բոլշևիկյան ղեկավարության շրջանում ընթանում էր երկու փոխկա-
պակցված հարթությամբ։ Նախ և առաջ ուշադրության կենտրոնում էին արդյունաբե-
րականացման շուրջ ծավալված հանրային քննարկումները։ Բոլոր առաջնորդները 
հանդես էին գալիս արդյունաբերականացման անհրաժեշտության օգտին, սակայն 
տարակարծություններ կային դրա տեմպերի, ձևերի և իրականացման մեխանիզմնե-
րի վերաբերյալ։ Քննարկումներն աստիճանաբար վերաճեցին գաղափարական հակա-
սությունների։ Ըստ խորհրդային պատմագրության՝ ձևավորվեցին երկու հիմնական 
ուղղություններ, որոնք պայմանականորեն կարելի է սահմանել որպես կուսակցու-
թյան գլխավոր գիծ և ձախ ընդդիմության մոտեցում: 

Արդյունաբերացման շուրջ ընթացող քննարկումները քաղաքական մրցակցու-

թյան միայն մի կողմն էին։ Միաժամանակ ընթանում էր պայքար Վ.Ի. Լենինի ժառան-
գորդի կարգավիճակի համար։ Յուրաքանչյուր բոլշևիկ առաջնորդի հետևում կանգ-
նած էր միջին օղակի կուսակցական ֆունկցիոներներից կազմված թիմ, որի յուրա-
քանչյուր անդամ հստակ գիտակցում էր՝ եթե իր հովանավորը հաղթանակի հասնի, 
ապա իր առջև կբացվեն առաջխաղացման և իշխանության մեջ ամրապնդվելու լայն 
հնարավորություններ, իսկ հակառակ պարագայում նա կարող է դուրս մղվել քաղա-
քական կյանքից։ Այս պայմաններում թե՛ առաջնորդների, թե՛ նրանց հետևորդների 
մակարդակում արդյունաբերացման տեսական հիմնահարցերը հաճախ ստվերվում 
էին ընթացիկ քաղաքական շահերով։  

1924 թվականին «գլխավոր գիծը» առաջնորդում էր եռյակը՝ Գ.Ե. Զինովևը, 
Լ.Բ. Կամենևը և Ի.Վ. Ստալինը։ 1925 թվականի հունվարին նրանք հաղթեցին. ընդդի-
մության առաջնորդ Լ.Դ. Տրոցկին հեռացվեց զբաղեցրած պաշտոններից, իսկ նրա 
կողմնակիցները «մաքրվեցին» պետական ապարատից։ Սակայն եռյակը շուտով կազ-
մալուծվեց, և Ստալինը դարձավ «գլխավոր գծի» անփոխարինելի առաջնորդը։ 1926 
թվականին Զինովևը և Կամենևը միավորվեցին Տրոցկու հետ՝ կազմավորելով «Միա-
ցյալ ընդդիմության» դաշինքը։ Միևնույն ժամանակ ոչ ոքի չզարմացրեց, որ մեկ տարի 
առաջ Զինովևն ու Կամենևը, ինչպես և Տրոցկին, իրենց հակառակորդների տնտեսա-
կան հաշվարկները լավագույն դեպքում համարում էին անմտածված, իսկ վատագույն 
դեպքում՝ հակահեղափոխական։  

Նոմենկլատուրային համակարգ: 1920-ականների քաղաքական պայքարի ըն-
թացքում Ստալինի գլխավորած «գլխավոր գիծը» հաջորդաբար հաղթեց մի քանի ընդ-
դիմադիր խմբերի՝ 46-ի պլատֆորմին, Նոր ընդդիմությանը և Միացյալ ընդդիմությա-
նը։ Պետական ապարատում Ստալինի և նրա համախոհների հաղթական դիրքերի 
պահպանման կարևորագույն գործիքը նոմենկլատուրայի ինստիտուտն էր։ Դեռ քա-
ղաքացիական պատերազմի օրոք բոլշևիկները կանգնած էին Կարմիր բանակի յուրա-
քանչյուր ստորաբաժանման և պետական հաստատության համար հրամանատարա-
կան կազմի (որպես կանոն՝ հին ռեժիմից սպաներ) և պետական ապարատի (հիմնա-
կանում ցարական ժամանակներից մնացած պաշտոնյաներ) օրինապահությունը ա-
պահովող կոմիսար կամ ղեկավար նշանակելու խնդրի առաջ։ Զորամասում նշանակ-
ված կոմիսարը պետք է գոնե նվազագույն գիտելիքներ ունենար ռազմական գործից, 
իսկ պետական բանկ կամ երկաթուղային վարչություն ուղարկված թեկնածուն պար-
տավոր էր տարրական պատկերացում ունենալ այն ոլորտի մասին, որը պետք է վե-
րահսկեր։ Այդ պատճառով բոլշևիկները, որոնք ունեին մասնագիտական տարբեր գի-
տելիքներ և հմտություններ, բարձր պահանջարկ ձեռք բերեցին։ Այդպիսի կադրերին 
առավել արդյունավետ օգտագործելու նպատակով Կուսակցության Կենտկոմի քար-
տուղարության կազմում ստեղծվեց կազմակերպչական հատուկ վարչություն՝ Կազմ-
բաժին։ Բացի այդ, կուսակցության մեջ բանվորների ու գյուղացիների լայն հոսք 
սկսվեց, որոնք, ի տարբերություն նախահեղափոխական սերնդի կուսակցականների, 
նորմալ կրթություն չէին ստացել։ Կենտկոմը և Կենտկոմի քարտուղարության կազմա- 

շրջանում սրվեց մրցակցությունը։ Միևնույն ժա-
մանակ նէպմանների հարստացումը նոր տնտե-
սական պայմաններում, ինչպես նաև հասարա-
կության սոցիալական շերտավորման աճը էա-
պես խորացրին սոցիալական լարվածությունը։  

Թեև բանվորների կենսապայմանները ո-
րոշ չափով բարելավվել էին, սակայն ոչ բոլորն 
էին գոհ իրենց դրությունից։ Տնտհաշվարկային 
ձեռնարկախմբերը շահույթ ապահովելու նպա-
տակով ձգտում էին կրճատել աշխատողների թի-
վը, ինչի հետևանքով երկրում, ինչպես նախահե-
ղափոխական տարիներին, կրկին գործազրկու-
թյուն սկսվեց։ Նոր պայմաններում հարստություն 
կուտակած նէպմանները ևս հասկանում էին ի-
րենց կարգավիճակի անորոշությունն ու անպաշտպանվածությունը․ նրանք գիտակ-
ցում էին, որ խորհրդային իշխանությունը իրենց ընդունել էր ժամանակավոր ու պայ-
մանական կերպով։ Պետության վարած քաղաքականությունն էլ նրանց նկատմամբ 
տատանվում էր՝ ժամանակավոր հանդուրժողականությունից մինչև պարբերական 
հետապնդումներ։ 

Բացի այդ, ԽՍՀՄ բնակչության զգալի մասը գտնվում էր քաղաքականապես ա-
նապահով վիճակում։ Նախկին ձեռնարկատերերը, ոստիկանները և հոգևորականնե-
րը զրկվել էին ընտրական իրավունքից և կիսապաշտոնապես համարվում էին իրա-
վազրկված։ 1924 թվականի Սահմանադրության համաձայն՝ խորհրդային պետական 
մարմինների ընտրությունների ժամանակ բանվորներն ու գյուղացիները չունեին հա-
վասար ընտրական պայմաններ։ Այսպիսով, բնակչության բավականին լայն շերտեր 
սոցիալական, քաղաքական կամ տնտեսական պատճառներով դժգոհ էին ՆԷՊ-ից։ 
Այդ դժգոհությունը դարձավ այն գործոններից մեկը, որը նպաստեց 1920-ականների 
վերջին ՆԷՊ-ից հրաժարվելուն։ 

Գաղափարախոսությունը: Պետությունը և եկեղեցին: ՆԷՊ-ի ժամանակաշրջա-
նում խորհրդային ղեկավարությունը հրաժարվեց Կարմիր ահաբեկչության գործելա-
կերպից, սակայն քաղաքական ցանկացած իրական կամ պոտենցիալ ընդդիմություն 
շարունակեց ենթարկվել կոշտ ճնշումների։ Ոչ բոլշևիկյան բոլոր կազմակերպություն-
ները հայտարարվեցին ապօրինի։ Մենշևիկները, էսեռներն ու անարխիստները են-
թարկվեցին զանգվածային բռնաճնշումների։ Որոշ «անվստահելի» անձինք արտաքս-
վեցին երկրից։ Մասնավորապես, 1922 թվականին Խորհրդային Ռուսաստանից 
վտարվել են մտավորականության շուրջ 200 ընդդիմադիր ներկայացուցիչներ։ 

Այս ամենից զերծ չմնաց նաև հոգևորականությունը։ Խորհրդային ղեկավարու-
թյունը հոգևորականներին համարում էր գաղափարական գլխավոր հակառակորդ, 
քանի որ եկեղեցին դեռևս մեծ ազդեցություն էր ունենում հասարակության վրա։ 1922 
թվականին՝ սովի դեմ պայքարի ժամանակ, Ժողովրդական կոմիսարների խորհուրդը 

«Նեպման» կարամելի
փաթեթավորման թաղանթ

հռետորաբանությունից և անցնել իրատեսական քաղաքականության։ ՆԷՊ-ը սմենո-
վեխովականության (ուղենշափոխականության) կողմնակիցների կողմից դիտվում էր 
որպես «բնականոն կյանքի» վերադառնալու առաջին փուլ, որին իբր պետք է հաջոր-
դեր բուրժուական պետության ձևավորումը։ Թեև նման մոտեցումը հետաքրքրում էր 
որոշ շրջանակների թե՛ ԽՍՀՄ-ում, թե՛ սփյուռքում, սակայն բոլշևիկներն անտարբեր 
էին սմենովեխականների գաղափարների հանդեպ և չէին պատրաստվում նրանց հետ 
որևէ փոխհամաձայնության գնալ։ 

Կրթության ոլորտում խորհրդային իշխանության առաջնահերթություններից 
մեկը անգրագիտության վերացումն էր։ Կառավարությունը կենտրոնացրել էր իր ջան-
քերը այս խնդրի լուծման վրա, սակայն ֆինանսական ռեսուրսների պակասը խանգա-
րում էր նշանակալի առաջընթացի հասնել։ Արդյունքում՝ մինչ 1926 թվականը ԽՍՀՄ-
ում գրագիտության մակարդակը կազմել է ընդամենը 55–60 %։ 

ՀԱՐՑԵՐ ԵՎ ԱՌԱՋԱԴՐԱՆՔՆԵՐ 

1. Որո՞նք էին «ռազմական կոմունիզմի» սոցիալ-տնտեսական և քաղաքական ար-
դյունքները:

2. Ինչպե՞ս Կանաչ շարժումը և Կրոնշտադտի նավաստիների ապստամբությունն
ազդեցին խորհրդային պետության քաղաքականության փոփոխությունների վրա:

3. Ի՞նչ նպատակներ էր հետապնդում ԳՕԷԼՌՈ-ի ծրագիրը: Որո՞նք էին այս նպա-
տակներին հասնելու ուղիները:

4. Անվանե՛ք և բնութագրե՛ք նոր տնտեսական քաղաքականության հիմնական տար-
րերը:

5. Ի՞նչ դեր խաղացին ձեռնարկախմբերը տնտեսության մեջ: Ինչո՞վ էր տարբերվում
պետական տնտհաշվարկային ձեռնարկախումբը տնտհաշվարկային ձեռնարկա-
միավորումից։

6. Պատրաստե՛ք հաղորդում ՆԷՊ-ի ընթացքում իրականացված ֆինանսական բա-
րեփոխումների վերաբերյալ:

7. Պատմե՛ք խորհրդային հանրապետությունների միավորման խնդրի վերաբերյալ
մոտեցումների մասին։ Ի՞նչ սկզբունքներով ստեղծվեց ԽՍՀՄ-ը։ Ո՞ր հանրապե-
տություններն են եղել ԽՍՀՄ կազմի մեջ պատմական տարբեր ժամանակաշրջան-
ներում:

8. Որո՞նք էին բնիկացման քաղաքականության նպատակներն ու արդյունքները: Ի՞նչ
դեր է խաղացել այն առանձին շրջանների զարգացման գործում։

9. Պատրաստե՛ք հաղորդում Վ. Ի. Լենինի վերջին հոդվածների և նամակների վերա-
բերյալ, որոնք համարվում են նրա քաղաքական կտակը: Քաղաքական և տնտեսա-
կան կյանքի ո՞ր հարցերի վրա է առաջնային ուշադրություն դարձրել բոլշևիկների

առաջնորդը։ Անձնական ի՞նչ խնդիրներ է նա բարձրացրել՝ կուսակցության ղեկա-
վարության հետ կապված։ 

10. Ինչու՞ ներկուսակցական պայքարում հաղթեցին Ի. Վ. Ստալինն ու նրա կողմնա-
կիցները։ Նշե՛ք Ստալինի քաղաքական հիմնական հակառակորդներին:

11. Օգտագործե՛ք տեղեկատվության լրացուցիչ աղբյուրներ և համեմատե՛ք ՌՍՖՍՀ-
ի՝ 1918 թ. և ԽՍՀՄ-ի՝ 1924 թ. Սահմանադրությունները: Ձեր կարծիքով որո՞նք են
փոփոխված ամենակարևոր դրույթները:

12. Նկարագրե՛ք խորհրդային պետության քաղաքականությունը եկեղեցու նկատ-
մամբ։ Ձեր կարծիքով ի՞նչ գաղափարական նպատակադրությամբ էր առաջնորդ-
վում այս քաղաքականությունը:

